
gosvaamii tulasiidaasa kRita kavitavali

ગોસ્વામી તુલસીદાસ કૃત કવિતાવલી

।૧।
ૐ

શ્રીસીતારામભ્યાં નમઃ
કવિતાવલી

બાલકાણ્ડ

રેફ આત્મચિન્મય અકલ, પરબ્રહ્મ પરરૂપ।
હરિ-હર-અજ-વન્દિત-ચરન,અગુણ અનીહ અનૂપ॥૧॥
બાલકેલિ દશરથ-અજિર,કરત સો ફિરત સભાય।
પદનખેન્દુ તેહિ ધ્યાન ધરિ વિચરત તિલક બનાય॥૨॥
અનિલસુવન પદપદ્મરજ,પ્રેમ સહિત શિર ધાર ।
ઇન્દ્રદેવ ટીકા રચત, કવિતાવલી ઉદાર॥૩॥
બન્દૌં શ્રીતુલસીચરન નખ, અનૂપ દુતિમાલ ।
કવિતાવલિ-ટીકા લસૈ કવિતાવલિ-વરભાલ॥૪॥
બાલરૂપકી ઝાઁકી

અવધેસકે દ્વારેં સકારેં ગઈ સુત ગોદ કૈ ભૂપતિ લૈ નિકસે।
અવલોકિ હૌં સોચ બિમોચનકો ઠગિ-સી રહી,જે ન ઠગે ધિક-સે॥

તુલસી મન-રંજન રંજિત -અંજન નૈન સુખંજન-જાતક-સે।
સજની સસિમેં સમસીલ ઉભૈ નવનીલ સરોરુહ-સે બિકસે॥
પગ નૂપુર ઔ પહુઁચી  કરકંજનિ મંજુ બની મનિમાલ હિએઁ।
નવનીલ કલેવર પીત ઝઁગા ઝલકૈ પુલકૈં નૃપુ ગોદ લિએઁ॥

અરબિંદુ   સો આનનુ રૂપ મરંદુ અનંદિત લોચન-બૃંગ પિએઁ।
મનમો ન બસ્યો અસ બાલકુ જૌં તુલસી જગમેં ફલુ કૌન જિએઁ॥

૨

તનકી દુતિ સ્યામ સરોરુહ લોચન કંચકી મંજુલતાઈ હરૈં।
અતિ સુંદર સોહત ધૂરિ ભરે છબિ ભૂરિ અનંગકી દૂરિ ધરૈં॥
દમકૈં દઁતિયાઁ  દુતિ દામિનિ-જ્યૌં કિલકૈં કલ બાલ-બિનોદ કરૈં।
અવધેસકે બાલક ચારિ સદા તુલસી-મન-મંદિરમેં બિહરૈં॥

બાલલીલા

કબહૂઁ  સસિ માગતઆરિ કરૈં કબહૂઁ  પ્રતિબિંબ   નિહારિ ડરૈં।
કબહૂઁ કરતાલ બજાઇકૈ નાચત માતુ સબૈ મન મોદ ભરૈં॥
કબહૂઁ રિસિઆઇ કહૈં હઠિકૈ પુનિ લેત સોઈ જેહિ લાગિ અરૈં।
અવધેસકે બાલક ચારિ સદા તુલસી-મન-મંદિરમેં બિહરૈં॥
બર દંતકી પંગતિ કંદકલી  અધરાધર-પલ્લવ ખોલનકી ।
ચપલા ચમકૈં ઘન બીચ જગૈં છબિ મોતિન માલ અમોલનકી॥

૩

ઘુઁઘુરારિ લટૈં લટકૈં મુખ ઊપર કુંડલ લોલ કપોલનકી ।
નેવછાવરિ પ્રાન કરૈ તુલસી બલિ જાઉઁ લલા ઇન બોલનકી॥

પદકંજનિ મંજુ બનીં  પનહીં  ધનુહીં  સર પંકજ-પાનિ લિએઁ।
લરિકા સઁગ ખેલત ડોલત હૈં સરજૂ -તટ ચૌહટ હાટ હિએઁ॥
તુલસી અસ બાલક-સોં નહિ નેહુ કહા જપ જોગ સમાધિ કિએઁ।
નર વે ખર સૂકર સ્વાન સમાન કહૌ જગમેં ફલુ કૌન જિએઁ॥
સરજૂ બર તીરહિં  તીર ફિરૈં રઘુબીર સખા અરુ બીર સબૈ।
ધનુહીં  કર તીર, નિષંગ કસેં કટિ પીત દુકૂલ નવીન ફબૈ॥
તુલસી તેહિ ઔસર લાવનિતા દસ ચારિ નૌ તીન ઇકીસ સબૈ।
મતિ ભારતિ પંગુ ભઈ જો નિહારિ બિચારિ ફિરી ઉપમા ન પબૈ॥

૪

ધનુર્યજ્ઞ

છોનીમેંકે છોનીપતિ છાજૈ જિન્હૈ છત્રછાયા
છોની-છોની છાએ છિતિ આએ નિમિરાજકે।

પ્રબલ પ્રચંડ બરિબંડ બર બેષ બપુ
બરિબેકોં બોલે બૈદેહી બર કાજકે॥

બોલે બંદી બિરુદ બજાઇ બર બાજનેઊ
બાજે-બાજે બીર બાહુ ધુનત સમાજકે।

તુલસી મુદિત મન પુર નર-નારિ જેતે
બાર-બાર હેરૈં મુખ ઔધ-મૃગરાજકે॥

૫

સિયકેં સ્વયંબર સમાજુ જહાઁ રાજનિકો
રાજનકે રાજા મહારાજા જાનૈ નામ કો।

પવનુ, પુરંદરુ, કૃસાનુ, ભાનુ, ધનદુ-સે,
ગુનકે નિધાન રૂપધામ સોમુ કામુ કો॥

બાન બલવાન જાતુધાનપ સરીખે સૂર
જિન્હકેં ગુમાન સદા સાલિમ સંગ્રામકો।

તહાઁ દસરત્થકેં સમત્થ નાથ તુલસીકે
ચપરિ ચઢ़ાયૌ ચાપુ ચંદ્રમાલલામકો॥

મયનમહનુ પુરદહનુ ગહન જાનિ
આનિકૈ સબૈકો સારુ ધનુષ ગઢ़ાયો હૈ।

જનકસદસિ જેતે ભલે-ભલે ભૂમિપાલ
કિયે બલહીન, બલઆપનો બઢ़ાયો હૈ॥

કુલિસ-કઠોર કૂર્મપીઠતેં કઠિન અતિ
હઠિ ન પિનાકુ કાહૂઁ  ચપરિ ચઢ़ાયો હૈ।

તુલસી સો રામકે સરોજ-પાનિ પરસત હી
ટૂટ્યૌ માનો બારે તે પુરારિ હી પઢ़ાયો હૈ॥
૬

ડિગતિ ઉર્વિ  અતિ ગુર્વિ  સર્બ પબ્બૈ સમુદ્ર-સર।
બ્યાલ બધિર તેહિ કાલ, બિકલ દિગપાલ ચરાચર॥

દિગ્ગયંદ લરખરત પરત દસકંધુ મુક્ખ ભર।
સુર-બિમાન હિમભાનુ ભાનુ સંઘટત પરસપર॥
ચૌંકે બિરંચિ  સંકર સહિત, કોલુ કમઠુ અહિ કલમલ્યૌ।
બ્રહ્મંડ ખંડ કિયો ચંડ ધુનિ જબહિં  રામ સિવધનુ દલ્યૌ॥
લોચનાભિરામ ઘનસ્યામ રામરૂપ સિસુ,
સખી કહૈ સખીસોં તૂઁ પ્રેમપય પાલિ, રી।

બાલક નૃપાલજૂકેં ખ્યાલ હી પિનાકુ તોર્ યો,
મંડલીક-મંડલી-પ્રતાપ-દાપુ દાલિ રી॥

જનકકો,સિયાકો,હમારો,તેરો,તુલસીકો,
સબકો ભાવતી હ્વૈહૈ , મૈં જો કહ્યો કાલિ ,રી।

કૌસિલાકી કોખિપર તોષિ તન વારિયે,રી
રાય દશરત્થકી બલૈયા લિજૈ આલિ રી॥
૭

દૂબ દધિ રોચનુ કનક થાર ભરિ ભરિ
આરતિ સઁવારિ બર નારિ ચલીં  ગાવતી।

લીન્હેં જયમાલ કરકંજ સોહૈં જાનકીકે
પહિરાવો રાઘોજૂકો સખિયાઁ સિખાવતીં ॥

તુલસી મુદિત મન જનકનગર-જન
ઝાઁકતીં  ઝરોખેં લાગીં  સોભા રાનીં  પાવતીં ।

મનહુઁ  ચકોરીં  ચારુ બૈઠીં  નિજ નિજ નીડ
ચંદકી કિરનિ પીવૈં પલકૌ ન લાવતીં

નગર નિસાન બર બાજૈં બ્યોમ દુંદુભીં
બિમાન ચઢ़િ ગાન કૈકે સુરનારિ નાચહીં ।

જયતિ જય તિહુઁ  પુર જયમાલ રામ ઉર
બરષૈં સુમન સુર રૂરે રૂપ રાચહીં ॥

જનકકો પનુ જયો, સબકો ભાવતો ભયો
તુલસી મુદિત રોમ-રોમ મોદ માચહીં ।

સાવઁરો કિસોર ગોરી સૌભાપર તૃન તોરી
જોરી જિયો જુગ-જુગ જુવતી-જન જાચહીં ॥

૮

ભલે ભૂપ કહત ભલેં ભદેસ ભૂપનિ સોં
લોક લખિ બોલિયે પુનીત રીતિ મારિષી।

જગદંબા જાનકી જગતપિતુ રામચંદ્ર,
જાનિ જિયઁ જોહૌ જો ન લાગૈ મુઁહ કારખી॥

દેખે હૈં અનેક બ્યાહ, સુને હૈં પુરાન બેદ
બૂઝે હૈં સુજાન સાધુ નર-નારિ પારિખી।

ઐસે સમ સમધી સમાજ ન બિરાજમાન,
રામુ-સે ન બર દુલહી ન સિય-સારિખી॥

બાની બિધિ ગૌરી હર સેસહૂઁ  ગનેસ કહી,
સહી ભરી લોમસ ભુસુંડિ બહુબારિષો ।

ચારિદસ ભુવન નિહારિ નર-નારિ સબ
નારદસોં પરદા ન નારદુ સો પારિખો।

તિન્હ કહી જગમેં જગમગતિ જોરી એક
દૂજો કો કહૈયા ઔ સુનૈયા ચષ ચારખો।

રમા રમારમન સુજાન હનુમાન કહી
સીય-સી ન તીય ન પુરુષ રામ-સારિખો॥

૯

દૂલહ શ્રીરઘુનાથુ બને દુલહી સિય સુંદર મંદિર માહીં ।
ગાવતિ ગીત સબૈ મિલિ સુંદરિ બેદ જુવા જુરિ  બિપ્ર પઢ़ાહીં ॥
રામકો રૂપ નિહારતિ જાનકી કંકનકે નગકી પરછાહીં ।
યાતેં સબૈ સુધિ ભૂલિ ગઈ કર ટેકિ રહી પલ ટારત નાહીં ॥

પરશુરામ-લક્ષ્મણ-સંવાદ
ભૂપમંડલી પ્રચંડ ચંડીસ-કોદંડુ ખંડ્યો,
ચંડ બાહુદંડુ  જાકો તાહીસોં કહતુ હૌં।

કઠિન કુઠાર-ધાર ધરિબેકો ધીર તાહિ,
બીરતા બિદિત તાકો દેખિયે ચહતુ હૌં॥

તુલસી સમાજુ રાજ તજિ સો બિરાજૈ આજુ ,
ગાજ્યૌ મૃગરાજુ ગજરાજુ જ્યોં ગહતુ હૌં।

છોનીમેં ન છાડ્યૌ છપ્યો છોનિપકો છોના છોટો,
છોનિપ છપન બાઁકો બુરુદ બહતુ હૌં॥

૧૦

નિપટ નિદરિ બોલે બચન કુઠારપાનિ,
માની ત્રાસઔનિપનિ માનો મૌનતા ગહી।

રોષ માખે લખનુ અકનિ અનખોહી બાતૈં,
તુલસી બિનીત બાની બિહસિ ઐસી કહી॥

સુજસ તિહારેં ભરે ભુઅન ભૃગુતિલક,
પ્રગટ પ્રતાપુ આપુ કહ્યો સો સબૈ સહી।

ટૂટ્યૌ સો ન જુરૈગો સરાસનુ મહેસજૂકો,
રાવરી પિનાકમેં સરીકતા કહાઁ રહી॥

ગર્ભકે અર્ભક કાટનકોં પટુ ધાર કુઠારુ કરાલ હૈ જાકો।
સોઈ હૌં બૂઝત રાજસભા ’ધનુ કો દલ્યૌ’ હૌં દલિહૌ બલુ તાકો॥
લઘુ આનન ઉત્તર દેત બડ़ે લરિહૈ મરિહૈ કરિહૈ કછુ સાકો।
ગોરો ગરૂર ગુમાન ભર્ યો કહૌ કૌસિક છોટો-સો ઢોટો હૈ કાકો॥

મખુ રાખિબેકે કાજ રાજા મેરે સંગ દએ,
દલે જાતુધાન જે જિતૈયા બિબુધેસકે।
૧૧

ગૌતમકી તીય તારી, મેટે અઘ ભૂરિ ભાર,
લોચન-અતિથિ ભએ જનક જનેસકે॥

ચંડ બાહુદંડ -બલ ચંડીસ-કોદંડુ ખંડ્યો

બ્યાહી જાનકી, જીતે નરેસ દેસ-દેસકે।
સાઁવરે-ગોરે સરીર ધીર મહાબીર દોઊ,

નામ રામુ લખનુ કુમાર કોસલેસકે॥
કાલ કરાલ નૃપાલન્હકે ધનુભંગુ સુનૈ ફરસા લિએઁ ધાએ।
લક્ખનુ રામુ બિલોકિ સપ્રેમ મહારિસતેં ફિરિ આઁખિ દિખાએ॥
ધીરસિરોમનિ બીર બડ़ે બિનયી બિજયી રઘુનાથુ સુહાએ।

લાયક હે ભૃગુનાયકુ , સે ધનુ-સાયક સૌંપિ સુભાયઁ સિધાએ॥
(ઇતિ બાલકાણ્ડ)

————————————————————

અયોધ્યાકાણ્ડ

૧૨

વન-ગમન

કીરકે કાગર જ્યોં નૃપચીર, બિભૂષન ઉપ્પમ અંગનિ પાઈ।
ઔધ તજી મગવાસકે રૂખજ્યોં પંથકે સાથ જ્યોં લોગ લોગાઈ॥
સંગ સુબંધુ,પુનીત પ્રિયા, મનો ધર્મુ ક્રિયા ધરિ દેહ સુહાઈ।
રાજિવલોચન રામુ ચલે તજિ બાપકો રાજુ બટાઉ કીં નાઈં ॥

કાગર કીર જ્યોં ભૂષન-ચીર સરીરુ લસ્યો તજિ નીરુજ્યોં કાઈ।
માતુ-પિતા પ્રિય લોગ સબૈ સનમાનિ સુભાયઁ સનેહ સગાઈ॥
સંગ સુભામિનિ, ભાઇ ભલો, દિન દ્વૈ જનુ ઔધ હુતે પહુનાઈ।
રાજિવલોચન રામુ ચલે તજિ બાપકો રાજુ બટાઉ કીં નાઈં ॥

૧૩

સિથિલ સનેહ કહૈં કૌસિલા સુમિત્રાજૂ સોં,
મૈં ન લખી સૌતિ, સખી ! ભગિની જ્યોં સેઈ હૈ।

કહૈ મોહિ મૈયા, કહૌં-મૈં ન મૈયા, ભરતકી,
બલૈયા લેહૌં ભૈયા, તેરી મૈયા કૈકેઈ હૈ॥

તુલસી સરલ ભાયઁ રઘુરાયઁ માય માની,
કાય-મન-બાનીહૂઁ  ન જાની કૈ મતેઈ હૈ।

બામ બિધિ મેરો સુખુ સિરિસ-સુમન-સમ,
તાકો છલ-છુરી  કોહ-કુલિસ લૈ ટેઈ હૈ॥

કીજૈ કહા,જીજી જૂ ! સુમિત્રા પરિ પાયઁ કહૈ,
તુલસી સહાવૈ બિધિ, સોઈ સહિયતુ હૈ

રાવરો સુભાઊ રામજન્મ હી તેં જાનિયત,
ભરતકી માતુ કો કિ ઐસો ચહિયતુ હૈ॥

જાઈ રાજઘર,બ્યાહિ આઈ રાજઘર માહઁ
રાજ-પૂતુ પાએહૂઁ  ન સુખુ લહિયતુ હૈ।

દેહ સુધાગેહ, તાહિ મૃગહૂઁ  મલીન કિયો,
તાહૂ પર બાહુ બિનુ રાહુ ગહિયતુ હૈ॥

૧૪

ગુહકા પાદપ્રક્ષાલન

નામ અજામિલ-સે ખલ કોટિ અપાર નદીં  ભવ બૂઢ़ત કાઢ़ે।
જો સુમિરેં ગિરિ મેરુ સિલાકન હોત, અજાખુર બારિધિ બાઢ़ે॥
તુલસી જેહિ કે પદ પંકજ તેં પ્રગટી તટિની,જો હરૈ અઘ ગાઢ़ે।
તે પ્રભૂ યા સરિતા તરિબે કહુઁ  માગત નાવ કરારે હ્વૈ ઠાઢ़ે॥
એહિ ઘાટતેં થોરિક દૂરિ અહૈ કટિ લૌં જલુ થાહ દેખાઇહૌં જૂ।
પરસેં પગધૂરિ તરૈ તરની, ઘરની ઘર ક્યોં સમુઝાઇહૌં જૂ॥
તુલસી અવલંબુ ન ઔર કછૂ , લરિકા કેહિ ભાઁતિ જિઆઇહૌંજૂ।
બરુ મારિએ મોહિ, બિના પગ ધોએઁ હૌં નાથ ન નાવ ચઢ़ાઇહૌં જૂ॥
રાવરે દોષુ ન પાયનકો, પગધૂરિકો ભૂરિ પ્રભાઉ મહા હૈ।
પાહન તેં બન-બાહન કાઠકો કોમલ હૈ, જલુ ખાઇ રહા હૈ ।

૧૫

પાવન પાય પખારિ કૈ નાવ ચઢ़ાઇહૌં,આયસુ હોત કહા હૈ।
તુલસી સુનિ કેવટકે બર બૈન હઁસે પ્રભુ જાનકી ઓર હહા હૈ॥

પાત ભરી સહરી, સકલ સુત બારે-બારે,
કેવટકી જાતિ, કછુ બેદ ન પઢ़ાઇહૌં।

સબૂ પરિવારુ મેરો યાહિ લાગિ, રાજા જૂ ,
હૌં દીન બિત્તહીન, કૈસેં દૂસરી ગઢ़ાઇહૌં॥

ગૌતમકી ઘરની જ્યોં તરની તરૈગી મેરી,
પ્રભુસોં નિષાદુ હ્વૈ કૈ બાદુ ના બઢ़ાઇહૌં।

તુલસીકે ઈસ રામ, રાવરે સોં સાઁચી કહૌં,
બિના પગ ધોઁએઁ નાથ, નાવ ના ચઢ़ાઇહૌં॥

જિન્હકો પુનીત બારિ ધારૈં સરપૈ પુરારિ,
ત્રિપથગામિનિ જસુ બેદ કહૈં ગાઇકૈ।

જિન્હકો જોગીંન્દ્ર  મુનિબૃંદ દેવ દેહ દમિ,
કરત બિબિધ જોગ-જપ મનુ લાઇકૈ॥
૧૬

તુલસી જિન્હકી ધૂરિ પરસિ અહલ્યા તરી,
ગૌતમ સિધારે ગૃહ ગૌનો સો લેવાઇકૈ।

તેઈ પાય પાઇકૈ ચઢ़ાઇ નાવ ધોએ બિનુ,
ખ્વૈહૌં ન પઠાવની કૈ હ્વૈહૌં  ન હઁસાઇ કૈ॥

પ્રભુરુખ પાઇ કૈ, બોલાઇ બાલક ઘરનિહિ,
બંદિ કૈ ચરન ચહૂઁ  દિસિ બૈઠે ઘેરિ-ઘેરિ।

છોટો-સો કઠૌતા ભરિ આનિ પાની ગંગાજૂકો,
ધોઇ પાય પીઅત પુનીત બારિ ફેરિ-ફેરિ॥

તુલસી સરાહૈં તાકો ભાગુ, સાનુરાગ સુર
બરષૈં સુમન, જય-જય કહૈં ટેરિ ટેરિ।

બિબિધ સનેહ-સાની બાની અસયાની સુનિ,
હઁસૈ રાઘૌ જાનકી-લખન તન હેરિ-હેરિ॥
વનકે માર્ગમેં

પુરતેં નિકસી રઘુબીરબધૂ ધરિ ધીર દએ મગમેં ડગ દ્વૈ।
ઝલકીં ભરિ ભાલ કનીં  જલકી, પુટ સૂખિ ગએ મધૂરાધર વૈ॥

૧૭

ફિરિ બૂઝતિ હૈ, ચલનો અબ કેતિક, પર્નકુટી કરિહૌ કિતે હ્વૈ ?
તિયકી લખિઆતુરતા પિયકી અઁખિયાઁ અતિ ચારુ ચલીં  જલ ચ્વૈ॥

જલકો ગએ લક્ખનુ, હૈં લરિકા
પરિખૌ, પિય! છાઁહ ઘરીક હ્વૈ ઠાઢ़ે।

પોંછિ પસેઉ બયારિ કરૌં,
અરુ પાય પખારિહૌં ભૂભુરિ-ડાઢ़ે॥

તુલસી રઘુબીર પ્રિયાશ્રમ જાનિ કૈ

બૈઠિ બિલંબ લૌં કંટક  કાઢ़ે।
જાનકીં નાહકો નેહુ લખ્યો,
પુલકો તનુ, બારિ બિલોચન બાઢ़ે॥
ઠાઢ़ે હૈં નવદ્રુમડાર ગહેં,
ધનુ કાઁધે ધરેં , કર સાયકુ લૈ।

બિકટી ભૃકુટી, બડ़રી અઁખિયાઁ,
અનમોલ કપોલન કી છબિ હૈ॥

તુલસી અસ મૂરતિ આનુ હિએઁ,
જડ! ડારુ ધૌં પ્રાન નિછાવરિ કૈ।
૧૮

શ્રમ સીકર સાઁવરિ દેહ લસૈ,
મનો રાસિ મહા તમ તારકમૈ॥

જલજનયન ,જલજાનન જટા હૈ સિર,
જૌબન-ઉમંગ અંગ ઉદિત ઉદાર હૈં

સાઁવરે-ગોરેકે બીચ ભામિની સુદામિની-સી,
મુનિપટ ધારૈં, ઉર ફૂલનિકે હાર હૈં॥

કરનિ સરાસન સિલીમુખ, નિષંગ કટિ,
અતિ હી અનૂપ કાહૂ ભૂપકે કુમાર હૈં।

તુલસી બિલોકિ કૈ તિલોકકે તિલક તીનિ
રહે નરનારિ જ્યોં ચિતેરે ચિત્રસાર હૈં॥

આગેં સોહૈ સાઁવરો કુઁવરુ  ગોરો પાછેં-પાછેં,
આછે મુનિબેષ ધરેં, લાજત અનંગ હૈં।

બાન બિસિષાસન, બસન બનહી કે કટિ
કસે હૈં બનાઇ, નીકે રાજત નિષંગ હૈં॥

૧૯

સાથ નિસિનાથમુખી પાથનાથનંદિની-સી,
તુલસી બિલોકેં ચિતુ લાઇ લેત સંગ હૈં।

આનન્દ ઉમંગ મન,જૌબન-ઉમંગ તન,
રૂપકી ઉમંગ ઉમગત અંગ -અંગ હૈ॥

સુન્દર બદન, સરસીરુહ સુહાએ નૈન,
મંજુલ પ્રસૂન માથેં મુકુટ જટનિ કે।

અંસનિ સરાસન,લસત સુચિ સર કર,
તૂન કટિ મુનિપટ લૂટક પટનિ કે॥

નારિ સુકુમારિ સંગ,જાકે અંગ ઉબટિ કૈ,
બિધિ બિરચૈં બરૂથ બિદ્યુતછટનિ કે।

ગોરેકો બરનુ દેખેં સોનો ન સલોનો લાગે,
સાઁવરે બિલોકેં ગર્બ ઘટત ઘટનિ કે॥

બલકલ-બસન, ધનુ-બાન પાનિ, તૂન કટિ,
રૂપકે નિધાન ઘન-દામિની-બરન હૈં।

તુલસી સુતીય સંગ ,સહજ સુહાએ અંગ,
નવલ કઁવલહૂ  તેં કોમલ ચરન હૈં॥

૨૦

ઔરૈ સો બસંતુ,ઔર રતિ,ઔરૈ રતિપતિ,
મૂરતિ બિલોકેં તન-મનકે હરન હૈં।

તાપસ બેષૈ બનાઇ પથિક પથેં સુહાઇ,
ચલે લોકલોચનનિ સુફલ કરન હૈં॥

બનિતા બની સ્યામલ ગૌરકે બીચ,
બિલોકહુ , રી સખિ! મોહિ-સી હ્વૈ।

મગજોગુ ન કોમલ,ક્યોં ચલિહૈ,
સકુચાતિ મહી પદપંકજ છ્વૈ ॥

તુલસી સુનિ ગ્રામબધૂ બિથકીં,
પુલકીં  તન,ઔ ચલે લોચન ચ્વૈ।

સબ ભાઁતિ મનોહર મોહનરૂપ
અનૂપ હૈં ભૂપકે બાલક દ્વૈ॥

સાઁવરે-ગોરે સલોને સુભાયઁ, મનોહરતાઁ જિતિ મૈનુ લિયો હૈ।
બાન-કમાન, નિષંગ કસેં, સિર સોહૈં જટા, મુનિબેષ કિયો હૈ॥

૨૧

સંગ લિએઁ બિધુબૈની બધૂ, રતિકો જેહિ રંચક રુપુ દિયો હૈ।
પાયન તૌ પનહીં  ન, પયાદેંહિ ક્યોં ચલિહૈં, સકુચાત હિયો હૈ॥
રાની મૈં જાની અયાની મહા, પબિ-પાહનહૂ તેં કઠોર હિયો હૈ।
રાજહુઁ  કાજુ અકાજુ ન જાન્યો, કહ્યો તિયકો જેહિં  કાન કિયો હૈ॥
ઐસી મનોહર મૂરતિ એ,બિછુરેં  કૈસે પ્રીતમ લોગુ જિયો હૈ।
આઁખિનમેં સખિ! રાખિબે જોગુ, ઇન્હૈં કિમિ કૈ બનબાસુ દિયો હૈ॥
સીસ જટા, ઉર- બાહુ બિસાલ, બિલોચન લાલ, તિરીછી સી ભૌહૈં।
તૂન સરાસન-બાન ધરેં તુલસી બન-મારગમેં સુઠિ સોહૈં॥
સાદર બારહિં  બાર સુભાયઁ ચિતૈ તુમ્હ ત્યોં હમરો,મનુ મોહૈં।
પૂઁછત ગ્રામબધૂ સિય સોં, કહૌ, સાઁવરે-સે સખિ! રાવરે કો હૈં॥
સુનિ સુંદર બૈન સુધારસ-સાને સયાની હૈં જાનકીં જાની ભલી।
તિરછે કરિ નૈન, દૈ સૈન તિન્હૈં સમુઝાઇ કછૂ મુસુકાઇ ચલી॥

૨૨

તુલસી તેહિ ઔસર સોહૈં સબૈ અવલોકતિ લોચનલાહુ અલીં ।
અનુરાગ-તડ़ાગમેં ભાનુ ઉદૈં બિગસી મનો મંજુલ કંજકલીં

ધરિ ધીર કહૈં, ચલુ,દેખિઅ જાઇ, જહાઁ સજની! રજની રહિહૈં।
કહિહૈ જગુ પોચ, ન સોચુ કછૂ , ફલુ લોચન આપન તૌ લહિહૈં

સુખુ પાઇહૈં કાન સુનેં બતિયાઁ કલ,આપુસમેં કછુ પૈ કહિહૈં।
તુલસી અતિ પ્રેમ લગીં  પલકૈં, પુલકીં  લખી રામુ હિએ મહિ હૈં॥
પદ કોમલ,સ્યામલ-ગૌર કલેવર રાજત કોટિ મનોજ લજાએઁ।
કર બાન-સરાસન, સીસ જટા, સરસીરુહ-લોચન સોન સુહાએઁ॥
જિન્હ દેખે સખી! સતિભાયહુ તેં તુલસી તિન્હ તૌ મન ફેરિ ન પાએ।
એહિં  મારગ આજુ કિસોર બધૂ બિધુબૈની સમેત સુભાયઁ સિધાએ॥

૨૩

મુખપંકજ, કંજબિલોચન મંજુ , મનિજ-સરાસન-સી બની ભૌહૈં।
કમનીય કલેવર કોમલ સ્યામલ-ગૌર કિસોર, જટા સિર સોહૈં॥
તુલસી કટિ તૂન, ધરેં ધનુ બાન, અચાનક દિષ્ટિ પરી તિરછૌહૈં।

કેહિ ભાઁતિ કહૌં સજની! તોહિ સોં મૃદુ મૂરતિ દ્વૈ નિવસીં  મન મોહૈં॥
વનમેં

પ્રેમ સોં પીછેં તિરીછેં પ્રયાહિ ચિતૈ ચિતુ દૈ ચલે લૈ ચિતુ ચોરૈં।
સ્યામ સરીર પસેઉ લસૈ હુલસૈ ’તુલસી’ છબિ સો મન મોરૈં॥
લોચન લોલ, વલૈ ભૃકુટી કલ કામ કમાનહુ સો તૃનુ તોરૈ।
રાજત રામુ કુરંગકે સંગ નિષંગુ કસે ધનુસોં સરુ જોરૈં॥
સર ચારિક ચારુ બનાઇ કસેં કટિ, પાનિ સરાસનુ સાયકુ લૈ।
બન ખેલત રામુ ફિરૈં મૃગયા, ’તુલસી’ છબિ સો બરનૈ કિમિ કૈ॥
અવલોકિ અલૌકિક રૂપુ મૃગીં  મૃગ ચૌંકિ ચકૈં, ચતવૈં ચિતુ દૈ।
ન ડગૈં, ન ભગૈં જિયઁ જાનિ સિલીમુખ પંચ ધરૈં રતિ નાયકુ હૈ॥

૨૪

બિંધિકે   બાસી ઉદાસી તપી બ્રતધારી મહા બિનુ નારિ દુખારે।
ગૌતમતીય તરી ’તુલસી’ સો કથા સુનિ ભે મુનિબૃંદ સુખારે॥
હ્વૈહૈં  સિલા સબ ચંદમુખીં  પરસેં પદ મંજુલ કંજ તિહારે।
કીન્હી ભલી રઘુનાયકજુ ! કરુના કરિ કાનનકો પગુ ધારે॥

(ઇતિ અયોધ્યાકાણ્ડ)
————————————————————

અરણ્યકાણ્ડ

મારીચાનુધાવન

પંચવટીં બર પર્નકુટી તર બૈઠે હૈં રામુ સુભાયઁ સુહાએ।
સોહૈ પ્રિયા, પ્રિય બંધુ લસૈ, ’તુલસી’ સબ અંગ ઘને છબિ છાએ॥
દેખિ મૃગા મૃગનૈની કહે પ્રિય બૈન ,તે પ્રીતમકે મન ભાએ।
હેમકુરંગકે સંગ સરાસનુ સાયકુ લૈ રઘુનાયકુ ધાએ॥

(ઇતિ અરણ્યકાણ્ડ)
————————————————————॥।

૨૫

કિષ્કિન્ધાકાણ્ડ

સમુદ્રોલ્લઙ્ઘન

જબ અઙ્ગદાદિનકી  મતિ-ગતિ મંદ ભઈ,
પવનકે પૂતકો ન કૂદિબેકો  પલુ ગો।

સાહસી હ્વૈ સૈલપર સહસા સકેલિ આઇ,

ચિતવત ચહૂઁ  ઓર,ઔરનિ કો કલુ ગો॥
’તુલસી’ રસાતલકો નિકસિ સલિલુ આયો,

કોલુ કલમલ્યો, અહિ-કમઠકો બલુ ગો।
ચારિહૂ ચરનકે ચપેટ ચાઁપેઁ ચિપિટિ ગો,

ઉચકેં ઉચકિ ચારિ અંગુલ અચલુ ગો॥
(ઇતિ કિષ્કિન્ધાકાણ્ડ)

————————————————————

૨૬

સુન્દરકાણ્ડ

અશોકવન

બાસવ-બરુન બિધિ-બનતેં સુહાવનો,
દસાનનકો કાનનુ બસંતકો સિંગારુ   સો।

સમય પુરાને પાત પરત, ડરત બાતુ,
પાલત લાલત રતિ-મારકો બિહારુ સો॥

દેખેં બર બાપિકા તડ़ાગ બાગકો બનાઉ,
રાગબસ ભો બિરાગી પવનકુમારુ સો।

સીયકી દસા બિલોખિ બિટપ અસોક તર,
’તુલસી’ બિલોક્યો સો તિલોક-સોક-સારુ સો॥

માલી મેઘમાલ, બનપાલ બિકરાલ ભટ,
નીકેં સબ કાલ સીંચૈં  સુધાસાર નીરકે।

મેઘનાદ તેં દુલારો, પ્રાન તેં પિયારો બાગુ,
અતિ અનુરાગુ જિયઁ જાતુધાન ધીર કેં॥

’તુલસી’ સો જાનિ-સુનિ, સીયકો દરસુ પાઇ,
પૈઠો બાટિકાઁ બજાઇ બલ રઘુબીર કેં।

બિદ્યમાન દેખત દસાનનકો કાનનુ સો
તહસ-નહસ કિયો સાહસી સમીર કેં॥

૨૭

લંકાદહન

બસન બટોરિ બોરિ-બોરિ તેલ તમીચર,
ખોરિ- ખોરિ ધાઇ આઇ બાઁધત લઁગૂર હૈં।

તૈસો કપિ કૌતુકી દેરાત ઢીલે ગાત કૈ-કૈ,
લાતકે અઘાત સહૈ, જીમેં કહૈ, કૂર હૈં॥

બાલ કિલકારી કૈ-કૈ, તારી દૈ-દૈ ગારી દેત,
પાછેં લાગે, બાજત નિસાન ઢોલ તૂર હૈં।

બાલધી બઢ़ન લાગી, ઠૌર- ઠૌર દીન્હી આગી,
બિંધિકી   દવારિ કૈધૌં કોટિસત સૂર હૈં॥

લાઇ- લાઇ આગિ ભાગે બાલજાલ જહાઁ તહાઁ,
લઘુ હ્વૈ નિબુક ગિરિ મેરુતેં બિસાલ ભો।

કૌતુકી કપીસુ કૂદિ  કનક-કઁગૂરાઁ  ચઢ્યો,
રાવન-ભવન ચઢ़િ ઠાઢ़ો તેહિ કાલ ભો॥

’તુલસી’ વિરાજ્યો બ્યોમ બાલધી પસારિ ભારી,
દેખેં હહરાત ભટ, કાલુ સો કરાલ ભો।
૨૮

તેજકો નિધાનુ માનો કોટિક કૃસાનુ-ભાનુ,
નખ બિકરાલ, મુખુ તેસો રિસ લાલ ભો॥
૨૮

બાલધી બિસાલ બિકરાલ, જ્વાલજાલ માનો
લંક લીલિબેકો કાલ રસના પસારી હૈ।

કૈધૌં બ્યોમબીથિકા ભરે હૈં ભૂરિ ધૂમકેતુ,
બીરરસ બીર તરવારિ સો ઉઘારી હૈ॥

’તુલસી’ સુરેસ-ચાપુ, કૈધૌં દામિનિ-કલાપુ,
કૈધૌં ચલી મેરુ તેં કૃસાનુ-સરિ ભારી હૈ।

દેખેં જાતુધાન-જાતુધાનીં  અકુલાની કહૈં,

કાનનુ ઉજાર્ યો, અબ નગરૂ પ્રજારિહૈ॥
જહાઁ-તહાઁ બુબુક બિલોકિ બુબુકારી દેત,
જરત નિકેત, ધાવૌ, ધાવૌ લાગી આગિ રે।

કહાઁ તાતુ-માતુ, ભ્રાત-ભગિની, ભામિની-ભાભી,
ઢોઠા છોટે છોહરા અભાગે ભોંડે ભાગિ રે॥
૨૯

હાથી છોરૌ, ઘોરા છોરૌ, મહિષ-બૃષભ છોરૌ,
છેરી છોરૌ, સો વૈસો જગાવૈ,જાગિ,જાગિ રે।

’તુલસી’ બિલોકિ અકુલાની જાતુધાનીં  કહૈં,
બાર-બાર કહ્યૌં, પિય! કપિસોં ન લાગિ રે॥

દેખિ જ્વાલાજાલુ, હાહાકારુ દસકંધ સુનિ,

કહ્યો,ધરો, ધરો, ધાએ બીર બલવાન હૈં।
લિએઁ સૂલ-સેલ, પાસ-પરિઘ, પ્રચંડ દંડ,

ભાજન સનીર, ધીર ધરેં ધનુ-બાન હૈં॥
’તુલસી’ સમિધ સૌંજ, લંક જગ્યકુંડુ લખિ,

જાતુધાનપુંગીફલ જવ તિલ ધાન હૈં।
સ્રવા સો લઁગૂલ, બલમૂલ પ્રતિકૂલ હબિ,

સ્વાહા મહા હાઁકિ હાઁકિ હુનૈં હનુમાન હૈં॥

ગાજ્યો કપિ ગાજજ્યૌં, બિરાજ્યો જ્વાલજાલજુત,
ભાજે બીર ધીર , અકુલાઇ ઉઠ્યો રાવનો।

ધાવૌ, ધાવૌ, ધરૌ, સુનિ ધાએ જાતુધાન ધારિ,
બારિધારા ઉલદૈ જલદુ જૌન સાવનો॥

૩૦

લપટ- ઝપટ ઝહરાને, હહરાને બાત,
ભહરાને ભટ, પર્ યો પ્રબલ પરાવનો।

ઢકનિ ઢકેલિ, પેલિ સચિવ ચલે લૈ ઠેલિ,
નાથ! ન ચલૈગો બલુ, અનલુ ભયાવનો॥

બડ़ો બિકરાલ બેષુ દેખિ, સુનિ સિંઘનાદુ  ,

ઉઠ્યો મેઘનાદુ, સબિષાદ કહૈ રાવનો।
બેગ જિત્યો મારુતુ,પ્રતાપ મારતંડ કોટિ,

કાલઊ કરાલતાઁ, બડ़ાઈં જિત્યો બાવનો॥
’તુલસી’ સયાને જાતુધાન પછિતાને કહૈં,

જાકો ઐસો દૂતુ, સો તો સાહેબુ અબૈ આવનો।
કાહેકો કુસલ રોષેં રામ બામદેવહૂ કી,

બિષમ બલીસોં બાદિ બૈરકો બઢ़ાવનો॥
પાની! પાની! પાની! સબ રાનિ અકુલાની કહૈં,

જાતિ હૈં પરાની,ગતિ જાની ગજચાલિ હૈ।
૩૧

બસન બિસારૈં, મનિભૂષન સઁભારત ન,
આનન સુખાને, કહૈં,ક્યોંહૂ કોઊ પાલિહૈ॥

’તુલસી’ મઁદોવૈ મીજિ હાથ, ધુનિ માથ કહૈ,
કાહૂઁ  કાન કિયો ન, મૈં કહ્યો કેતો કાલિ હૈ।

બાપુરેં બિભીષન પુકારિ બાર-બાર કહ્યો,
બાનરુ બડ़ી બલાઇ ઘને ઘર ઘાલિહૈ॥

કાનનુ ઉજાર્ યો તો ઉજાર્ યો, ન બિગાર્ યો કછુ ,
બાનરુ બેચારો બાઁધિ આન્યો હઠિ હારસોં।

નિપટ નિડર દેખિ કાહૂ ન લખ્યો બિસેષિ ,

દીન્હો ના છડ़ાઇ કહિ કુલકે કુઠારસોં॥
છોટે ઔ બડ़ેરે મેરે પૂતઊ અનેરે સબ,

સાઁપનિ સોં ખેલૈં, મેલૈં ગરે છુરાધાર  સોં।
’તુલસી’ મઁદોવૈ રોઇ-રોઇ કૈ બિગોવે આપુ,

બાર-બાર કહ્યો મૈં પુકારિ દાઢ़ીજારસોં॥
૩૨

રાનીં  અકુલાની સબ ડાઢ़ત પરાની જાહિં  ,
સકૈં ન બિલોકિ બેષુ કેસરીકુમારકો।

મીજિ-મીજિ હાથ, ધુનૈ માથ દસમાથ-તિય,

᳚તુલસી’ તિલૌ ન ભયો બાહેર અગારકો॥

Kavitavali_i.pdf 17



ગોસ્વામી તુલસીદાસ કૃત કવિતાવલી

સબુ અસબાબુ ડાઢ़ો, મૈં ન કાઢ़ો, તૈં ન કાઢ़ો,
જિયકી પરી, સઁભારૈ સહન-ભઁડાર કો।

ખીઝતિ મઁદોવૈ સબિષાદ દેખિ મેઘનાદુ,
બયો લુનિયત સબ યાહી દાઢ़ીજારકો॥

રાવન કી રાનીં  બિલખાની કહૈ જાતુધાનીં ,
હાહા! કોઊ કહે બીસબાહુ દસમાથસોં।

કાહે મેઘનાદ! કાહે,કાહે રે મહોદર! તૂઁ
ધીરજુ ન દેત, લાઇ લેત ક્યોં ન હાથસોં॥

કાહે અતિકાય! કાહે, કાહે રે અકંપન!
અભાગે તીય ત્યાગે ભોંડ़ે ભાગે જાત સાથ સોં।

’તુલસી’ બઢ़ાઈ બાદિ સાલતેં બિસાલ બાહૈં,
યાહીં  બલ બાલિસો બિરોધુ રઘુનાથસોં॥

૩૩

હાટ-બાટ,કોટ-કોટ, અટનિ, અગાર,પૌરિ,
ખોરિ-ખોરિ દૌરિ-દૌરિ દીન્હી અતિ આગિ હૈ।

આરત પુકારત, સઁભારત ન કોઊ કાહૂ ,
બ્યાકુલ જહાઁ સો તહાઁ લોક ચલે ભાગિ હૈં

બાલધી ફિરાવૈ, બાર-બાર ઝહરાવૈ, ઝરૈં
બુઁદિયા -સી લંક પઘિલાઇ પાગ પાગિહૈ।

’તુલસી’ બિલોકિ અકુલાની જાતુધાનીં  કહૈં,
ચિત્રહૂ કે કપિ સોં નિસાચરુ ન લાગિહૈ॥

લગી, લાગી આગિ, ભાગિ-ભાગિ ચલે જહાઁ -જહાઁ,
ધીયકો ન માય, બાપ પૂત ન સઁભારહીં ।

છૂટે  બાર,બસન ઉઘારે, ધૂમ-ધુંધ અંધ,
કહૈં બારે-બૂઢ़ે ’બારિ’,બારિ’ બાર બારહીં ॥

હય હિહિનાત, ભાગે જાત ઘહરાત ગજ,
ભારી ભીર ઠેલિ-પેલિ રૌંદિ-ખૌંદિ ડારહીં ।

નામ,લૈ ચિલાત, બિલલાત, અકુલાત અતિ,
’તાત તાત! તૌંસિઅત, ઝૌંસિઅત, ઝારહીં ॥
૩૪

લપટ કરાલ જ્વાલજાલમાલ દહૂઁ  દિસિ,
ધૂમ અકુલાને, પહિચાનૈ કૌન કાહિ રે।

પાનીકો લલાત બિલલાત, જરે ગાત જાત
પરે પાઇમાલ જાત ’ભ્રાત! તૂઁ નિબાહિ રે॥

પ્રિયા તૂઁ પરાહિ, નાથ! નાથ!તૂ પરાહિ, બાપ !

બાપ તૂઁ પરાહિ, પૂત! પૂત! તૂઁ પરાહિ રે’॥
’તુલસી’ બિલોકી લોગ બ્યાકુલ બેહાલ કહૈં,

લેહિ દસસીસ અબ બીસ ચખ ચાહિ રે॥
બીથિકા-બજાર પ્રતિ,અટનિ અગાર પ્રતિ,
પવરિ-પગાર પ્રતિ બાનરુ બિલોકિએ।

અધ-ઊર્ધ બાનર, બિદસિ-દિસિ બાનરુ હૈ,
માનો રહ્યો હૈ ભરિ બાનરુ તિલોકિએઁ॥

મૂઁદૈં આઁખિ હિયમેં,ઉઘારેં આઁખિઆગેં ઠાઢ़ો,
ધાઇ જાઇ જહાઁ-તહાઁ,ઔર કોઊ કોકિએ।

લેહુ , અબ લેહુ તબ કોઊ ન સિખાબો માનો,
સોઈ સતરાઇ જાઇ જાહિ-જાહિ રોકિએ॥
૩૫

એક કરૈં ધૌંજ, એક કહૈં,કાઢૌ સૌંજ, એક
ઔંજિ, પાની પીકૈ કહૈં, બનત નઆવનનો।

એક પરે ગાઢ़ે એક ડાઢ़ત હીં  કાઢ़ે, એક
દેખત હૈં ઠાઢ़ે, કહૈં, પાવકુ ભયાવનો॥

’તુલસી’ કહત એક ’નીકેં હાથ લાએ કપિ,
અજહૂઁ ન છાડ़ૈ બાલુ ગાલકો બજાવનો’।

’ધાઓ રે,બુઝાઓ રે’, કિ બાવરે હૌ રાવરે,યા
ઔરૈ આગિ લાગી ન બુઝાવૈ સિંધુ   સાવનો’॥

કોઽપિ દસકંધ તબ પ્રલય પયોદ બોલે,
રાવન-રજાઇ ધાએ આઇ જૂથ જોરિ કૈ।
કહ્યો લંકપતિ લંક બરત, બુતાઓ બેગિ,

Kavitavali_i.pdf 19



ગોસ્વામી તુલસીદાસ કૃત કવિતાવલી

બાનરુ બહાઇ મારૌ મહાબીર બોરિ કૈ॥
’ભલેં નાથ!’ નાઇ માથ ચલે પાથપ્રદનાથ,

બરષૈં મુસલધાર બાર-બાર ઘોરિ કૈ।
જીવનતેં જાગી આગી, ચપરિ ચૌગુની લાગી
’તુલસી’ ભભરિ મેઘ ભાગે મુખુ મોરિ કૈ

૩૬

ઇહાઁ જ્વાલ જરે જાત, ઉહાઁ ગ્લાનિ ગરે ગાત,
સૂખે સકુચાત સબ કહત પુકાર હૈ॥

’જુગ ષટ ભાનુ દેખે પ્રલયકૃસાનુ દેખે,
સેષ-મુખ-અનલ બિલોકે બાર-બાર હૈં॥

’તુલસી’સુન્યો ન કાન સલિલુ સર્પી-સમાન,
અતિ અચિરિજુ કિયો કેસરીકુમાર હૈ।

બારિદ બચન સુનિ ધુને સીસ સચિવન્હ,
કહૈં દસસીસ! ’ઈસ-બામતા-બિકાર હૈં’

’પાવકુ , પવનુ, પાની, ભાનુ,હિમવાનુ, જમુ,
કાલુ, લોકપાલ મેરે ડર ડાવાઁડોલ હૈં।

સાહેબુ મહેસુ સદા સંકિત રમેસુ મોહિં
મહાતપ સાહસ બિરંચિ  લીન્હેં મોલ હૈં॥

’તુલસી’ તિલોક આજુ દૂજો ન બિરાજૈ રાજુ ,
બાજે-બાજે રાજનિકે બેટા-બેટી ઓલ હૈં।

કો હૈ ઈસ નામકો,જો બામ હોત મોહૂસે કો,
માલવાન! રાવરેકે બાવરે-સે બોલ હૈં’॥
૩૭

ભૂમિ ભૂમિપાલ,બ્યાલપાલક પતાલ, નાક-
પાલ, લોકપાલ જેતે, સુભટ-સમાજુ હૈ।

કહૈ માલવાન,જાતુધાનપતિ ! રાવરે કો
મનહૂઁ  અકાજુ આનૈ, ઐસો કૌન આજુ હૈ॥

રામકોહુ પાવકુ , સમીરુ સિય-સ્વાસુ, કીસુ,
ઈસ-બામતા બિલોકુ , બાનરકો બ્યાજુ હૈ।

જારત પચારિ ફેરિ-ફેરિ સો નિસંક લંક,
જહાઁ બાઁકો બીરુ તોસો સૂર-સિરતાજુ હૈ॥

પાન-પકવાન બિધિ નાના કે, સઁધાનો, સીધો,
બિબિધ બિધાન ધાન બરત બખારહીં ।

કનકકિરીટ કોટિ પલઁગ, પેટારે, પીઠ
કાઢ़ત કહાર સબ જરે ભરે ભારહીં ॥

પ્રબલ અનલ બાઢ़ે જહાઁ કાઢ़ે તહાઁ ડાઢ़ે,
ઝપટ-લપટ બરે ભવન-ભઁડારહીં ।

૩૮

’તુલસિ’ અગારુ ન પગારુ ન બજારુ બચ્યો,
હાથી હથસાર જરે ઘોરે ઘોરસારહીં ॥

હાટ-બાટ હાટકુ પિઘલિ ચલો ઘી-સો ઘનો,
કનક-કરાહી લંક તલફતિ તાયસોં॥

નાનાપકવાન જાતુધાન બલવાન સબ
પાગિ પાગિ ઢેરી કીન્હી ભલીભાઁતિ ભાયસોં॥

પાહુને કૃસાનુ પવમાનસોં પરોસો, હનુમાન
સનમાનિ કૈ જેંવાએ ચિત-ચાયસોં।

’તુલસી’ નિહારિ અરિનારિ દૈ-દૈ ગારિ કહૈં
બાવરેં સુરારિ બૈરુ કીન્હૌ રામરાયસોં॥

રાવન સો રાજરોગુ બાઢ़ત બિરાટ-ઉર,
દિનુ-દિનુ બિકલ, સકલ સુખ રાઁક સો।

નાના ઉપચાર કરિ હારે સુર, સિધ્દ,મુનિ,
હોત ન બિસોક,ઔત પાવૈ ન મનાક સો॥

રામકી રજાઇતેં રસાઇની સમીરસૂનુ
ઉતરિ પયોધિ પાર સોધિ સરવાક સો।
૩૯

જાતુધાન-બુટ પુટપાક લંક-જાતરૂપ-
રતન જતન જારિ કિયો હૈ મૃગાંક-સો॥

સીતાજીસે બિદાઈ

જારિ-બારિ, કૈ બિધૂમ, બારિધિ બુતાઇ લૂમ,
નાઇ માથો પગનિ, ભો ઠાઢ़ો કર જોરિ કૈ।

માતુ! કૃપા કીજે, સહિદાનિ દીજૈ, સુનિ સીય
દીન્હી હૈ અસીસ ચારુ ચૂડામનિ છોરિ કૈ॥

કહા કહૌં તાત! દેખે જાતજ્યૌં બિહાત દિન,
બડ़ી અવલંબ હી,સો ચલે તુમ્હ તોરિ કૈ।

’તુલસી’ સનીર નૈન, નેહસો સિથિલ બૈન,
બિકલ બિલોકિ કપિ કહત નિહોરિ કૈ॥

’દિવસ છ-સાત જાત જાનિબે ન, માતુ! ધરુ
ધીર, અરિ-અંતકી અવધિ રહિ થોરિકૈ।

૪૦

બારિધિ બઁધાઇ સેતુ ઐહૈં ભાનુકુલકેતુ
સાનુજ કુસલ કપિકટકુ બટોરિ કૈ ’॥

બચન બિનીત કહિ, સીતાકો પ્રબોધુ કરિ,
’તુલસી’ ત્રિકૂટ ચઢ़િ કહત ડફોરિ કૈ।

જૈ જૈ જાનકીસ દસસીસ-કરિ-કેસરી’
કપીસુ કૂદ્યો બાત-ઘાત ઉદધિ હલોરિ કૈ॥

સાહસી સમીરસૂનુ નીરનિધિ લંઘિ લખિ
લંક સિધ્દપીઠુ નિસિ જાગો હૈ મસાનુ સો।

’તુલસી’ બિલોકિ મહાસાહસુ પ્રસણ્ન ભઈ
દેબી સીય-સારિખી, દિયો હૈ બરદાનુ સો॥

બાટિકા ઉજારિ, અછધારિ મારિ,જારિ ગઢ़ુ,
ભાનુકુલભાનુકો પ્રતાપભાનુ-ભાનુ-સો।

કરત બિસોક લોક-કોકનદ, કોક કપિ,
કહૈ જામવંત,આયો,આયો હનુમાન સો॥

૪૧

ગગન નિહારિ, કિલકારી ભારી સુનિ,

હનુમાન પહિચાનિ ભએ સાનઁદ સચેત હૈં
બૂડ़ત જહાજ બચ્યો પથિકસમાજુ , માનો

આજુ જાએ જાનિ સબ અંકમાલ દેત હૈં॥
જૈ જૈ જાનકીસ, જૈ જૈ લખન-કપીસ’ કહિ,

કૂદૈં કપિ કૌતુકી નટત રેત- રેત હૈં।
અંગદુ મયંદુ નલુ નીલ બલસીલ મહા

બાલધી ફિરાવૈં,મુખ નાના ગતિ લેત હૈં॥
આયો હનુમાનુ, પ્રાનહેતુ અંકમાલ દેત,
લેત પગધૂરિ એક, ચૂમત લઁગૂલ હૈં।

એક બૂઝૈં બાર-બાર સીય-સમાચાર, કહૈં
પવનકુમારુ, ભો બિગતશ્રમ-સૂલ હૈં॥

એક ભૂખે જાનિ,આગેં આનૈં કંદ -મૂલ-ફલ,
એક પૂજૈં બાહુ બલમૂલ તોરિ ફૂલ હૈં।

એક કહૈં’તુલસી’ સકલ સિધિ તાકેં,જાકેં
કૃપા-પાથનાત સીતાનાથુ સાનુકૂલ હૈં॥
૪૨

સીયકો સનેહુ , સીલુ, કથા તથા લંકાકી
કહત ચલે ચાયસોં, સિરાનો પથુ છનમેં।

કહ્યો જુબરાજ બોલિ બાનરસમાજુ ,આજુ
ખાહુ ફલ, સુનિ પેલિ પૈઠે મધુબનમેં।

મારે બાગવાન, તે પુકારત દેવાન ગે,
’ ઉજારે બાગ અંગદ’ દેખાએ ઘાય તનમેં।

કહૈ કપિરાજુ , કરિ કાજુ આએ કીસ, તુલ-
સીસકી સપથ કહામોદુ મેરે મનમેં॥
ભગવાન્ રામકી ઉદારતા

નગરુ કુબેરકો સુમેરુકી બરાબરી ,
બિરંચિ -બુધ્દિકો બિલાસુ લંક નિરમાન ભો।

ઈસહિ ચઢ़ાઇ સીસ બીસબાહુ બીર તહાઁ,
રાવનુ સો રાજા રજ-તેજકો નિધાનુ ભો॥

’તુલસી’ તિલોકકી સમૃધ્દિ, સૌંજ, સંપદા

સકેલિ ચાકિ રાખી, રાસિ,જાઁગરુ  જહાનુ ભો।
તીસરેં ઉપાસ બનબાસ સિંધુ   પાસ સો

સમાજુ મહારાજજૂ કો એક દિન દાનુ ભો

(ઇતિ સુન્દરકાણ્ડ)
————————————————————

લંકાકાણ્ડ

રાક્ષસોંકી ચિન્તા

બડ़ે બિકરાલ ભાલુ-બાનર બિસાલ બડ़ે,
’તુલસી’ બડ़ે પહાર લૈ પયોધિ તોપિહૈં।

પ્રબલ પ્રચંડ બરિબંડ બાહુદંડ  ખંડિ
મંડિ મેદિનીકો મંડલીક-લીક લોપિહૈં॥

લંકદાહુ દેખેં ન ઉછાહુ રહ્યો કાહુન કો,
કહૈં સબ સચિવ પુકારિ પાઁવ રોપિહૈં।

બાઁચિહૈ ન પાછૈં તિપુરારિહૂ મુરારિહૂ કે,
કો હૈ રન રારિકો જૌં કોસલેસ કોપિહૈં॥

૪૪

ત્રિજટાકા આશ્વાસન

ત્રિજટા કહતિ બાર-બાર તુલસીસ્વરીસોં,
’રાઘૌ બાન એકહીં  સમુદ્ર સાતૌ સોષિહૈં।

સકુલ સઁઘારિ જાતુધાન-ધારિ જમ્બુકાદિ,
જોગિની-જમાતિ કાલિકાકલાપ તોષિહૈં॥

રાજુ દે નેવાજિહૈં બજાઇ કૈ બિભીષનૈ,
બજૈંગે બ્યોમ બાજને બિબુધ પ્રેમ પોષિહૈં॥

કૌન દસકંધુ, કૌન મેઘનાદુ બાપુરો,
કો કુંભકર્નુ કીટુ , જબ રામુ રન રોષિહૈં॥

બિનય-સનેહ સોં કહતિ સીય ત્રિજટાસોં,
પાએ કછુ સમાચાર આરજસુવનકે।

પાએ જૂ , બઁધાયો સેતુ ઉતરે ભાનુકુલકેતુ,

આએ દેખિ-દેખિ દૂત દારુન દુવનકે॥
બદન મલીન, બલહીન, દીન દેખિ, માનો

મિટૈ ઘટૈ તમીચર-તિમિર ભુવનકે।
લોકપતિ-કોક-સોક મૂઁદે કપિ-કોકનદ,

દંડ દ્વૈ રહે હૈં રઘુ-આદિતિ-ઉવનકે॥
૪૫

ઝૂલના

સુભુજુ મારીચુ ખરુ ત્રિસરુ દૂષનુ બાલિ,
દલત જેહિં  દૂસરો સરુ ન સાઁધ્યો।

આનિ પરબામ બિધિ બામ તેહિ રામસોં,
સકત સંગ્રામુ દસકંધુ કાઁધ્યો॥

સમુઝિ તુલસીસ-કપિ-કર્મ ઘર- ઘર ઘૈરુ,
બિકલ સુનિ સકલ પાથોધિ બાઁધ્યો।

બસત ગઢ़ બંક, લંકેસનાયક અછત,
લંક નહિં  ખાત કોઉ ભાત રાઁધ્યો॥

’બિસ્વજયી’ ભૃગુનાયક-સે બિનુ હાથ ભએ હનિ હાથ હજારી।
બાતુલ માતુલકી ન સુની સિખ કા ’તુલસી’ કપિ લંક ન જારી॥
અજહૂઁ તૌ ભલો રઘુનાથ મિલેં, ફિરિ બૂઝહૈ, કો ગજ,કૌન ગજારી।
કીર્તિ  બડ़ો, કરતૂતિ બડ़ો, જન-બાત બડ़ો, સો બડ़ોઈ બજારી॥

૪૬

જબ પાહન ભે બનબાહન-સે ઉતરે બનરા, ’જય રામ’ રઢૈં।
’તુલસી’ લિએઁ સૈલ-સિલા સબ સોહત, ડસાગરુજ્યોં બલ બારિ બઢ़ૈ।
કરિ કોપુ કરૈં રઘુબીરકો આયસુ,કૌતુક હીં  ગઢ़ કૂદિ ચઢ़ૈ।
ચતુરંગ ચમૂ પલમેં દલિ કૈ રન રાવન-રાઢ़-સુહાડ़ ગઢ़ૈ॥
બિપુલ બિસાલ બિકરાલ કપિ-ભાલુ, માનો
કાલુ બહુ બેષ ધરેં, ધાએ કિએઁ કરષા ।

લિએ સિલા-સૈલ,સાલ,તાલ ઔ તમાલ તોરિ
તોપૈં તોયનિધિ, સુરકો સમાજુ હરષા॥

ડગે દિગકુંજર કમઠુ કોલુ કલમલે,
ડોલે ધરાધર ધારિ, ધરાધરુ ધરષા।

’તુલસી’તમકિ ચલૈં, રાઘૌકી સપથ કરૈં,

કો કરૈ અટક કપિકટક અમરષા॥
૪૭

આએ સુકુ , સારનુ, બોલાએ તે કહન લાગે,

પુલક સરીર સેના કરત ફહમ હીં ।
’મહાબલી બાનર બિસાલ ભાલુ કાલ-સે

કરાલ હૈં, રહૈં કહાઁ, સમાહિંગે   કહાઁ મહી’॥
હઁસ્યો દસકંધુ રઘુનાથકો પ્રતાપ સુનિ,

’તુલસી’ દુરાવે મુખુ, સૂખત સહમ હીં ।
રામકે બિરોધેં બુરો બિધિ-હરિ-હરહૂ કો,

સબકો ભલો હૈ રાજા રામકે રહમ હીં ॥
અંગદજીકા દૂતત્વ

’આયો!આયો!આયો સોઈ બાનર બહોરિ!’ભયો
સોરુ ચહુઁ  ઓર લંકાઁ આએઁ જુબરાજકેં।

એક કાઢ़ૈં સૌંજ, એક ધૌંજ કરૈં, ’કહા હ્વૈહૈ ,
પોચ ભઈ,’મહાસોચુ સુભટસમાજકેં॥

ગાજ્યો કપિરાજુ રઘુરાજકી સપથ કરિ,
મૂઁદે કાન જાતુધાન માનો ગાજેં ગાજકેં।

૪૮

સહમિ સુખાત બાતજાતકી સુરતિ કરિ,
લવા જ્યોં લુકાત, તુલસી ઝપેટેં બાજકેં॥

તુલસીસ બલ રઘુબીરજૂ કેં બાલિસુતુ
વાહિ ન ગનત, બાત કહત કરેરી-સી।

બકસીસ ઈસજૂ કી ખીસ હોત દેખિઅત,
રિસ કાહેં લાગતિ, કહત હૌં મૈં તરી-સી॥

ચઢ़િ ગઢ़-મઢ़ દૃઢ़,કોટકેં કઁગૂરેં , કોપિ

નેકુ ધકા દેહૈં,ઢ़ૈહૈં ઢેલનકી ઢ़ેરી-સી।
સુનુ દસમાથ !નાથ-ણાતકે હમારે કપિ

હાથ લંકા લાઇહૈં તૌ રહેગી હથેરી-સી॥
’દૂષનુ, બિરાધુ,ખરુ, ત્રિસરા, કબંધુ બધે

તાલઊ બિસાલ બેધે, કૌતુક હૈ કાલિકો।
એકહિ બિસિષ બસ ભયો બીર બાઁકુરો સો,

તોહૂ હૈ બિદિત બલુ મહાબલી બાલિકો॥
૪૯

’તુલસી’ કહત હિત માનતો ન નેકુ સંક,
મેરો કહા જૈહૈ, ફલુ પૈહૈ તૂ કુચાલિકો।

બીર-કરિ-કેસરી કુઠારપાનિ માની હારિ,
તેરી કહા ચલી, બિડ़! તોસે ગનૈ ઘાલિ કો॥

તોસોં કહૌં દસકંધર રે,રઘુનાથ બિરોધુ ન કીજિએ બૌરે।
બાલિ બલી, ખરુ, દૂષન ઔર અનેક ગિરે જે-જે ભીતિમેં દૌરે॥
ઐસિઅ હાલ ભઈ તોહિ ધૌં,ન તુ લૈ મિલુ સીય ચહૈ સુખુ જૌં રે।
રામકેં રોષ ન રાખિ સકૈં તુલસી બિધિ, શ્રીપતિ,સંકરુ સૌ રે॥
તૂઁ રજનીચરનાથ મહા, રઘુનાથકે સેવકકો જનુ હૌં હૌં।
બલવાન હૈ સ્વાનુ ગલીં  અપનીં , તોહિ લાજ ન ગાલુ બજાવત સૌહૌં।
બીસ ભુજા, દસ સીસ હરૌં, ન ડરૌં, પ્રભુ-આયસુ-ભંગ તેં જૌં હૌં।
ખેતમેં કેહરિ જ્યોં ગજરાજ દલૌં દલ, બાલિકો બાલકુ તૌં હૌં॥

૫૦

કોસલરાજકે કાજ હૌં આજુ ત્રિકૂટુ ઉપારિ, લૈ બારિધિ બોરૌં।
મહાભુજદંડ દ્વૈ અંડકટાહ ચપેટકીં  ચોટ ચટાક દૈ ફોરૌં॥
આયસુ ભંગતેં જૌં ન ડરૌં, સબ મીજિ સભાસદ શ્રોનિત ઘોરૌં।
બાલિકો બાલકુ જૌં, ’તુલસી’ દસહૂ મુખકે રનમેં રદ તોરૌં
અતિ કોપસોં રોપ્યો હૈ પાઉ સભાઁ, સબ લંક સસંકિત, સોરુ મચા।
તમકે ઘનનાદ-સે બીર પ્રચારિ કૈ, હારિ નિસાચર-સૈનુ પચા॥
ન ટરૈ પગુ મેરુહુ તેં ગરુ ભો, સો મનો મહિ સંગ બિરંચિ  રચા।
’તુલસી’ સબ સૂર સરાહત હૈં, જગમેં બલસાલિ હૈ બાલિ-બચા॥

રોપ્યો પાઉ પૈજ કૈ, બિચારિ રઘુબીર બલુ
લાગે ભટ સમિટિ, ન નેકુ ટસકતુ હૈ॥

તજ્યો ધીરુ-ધરનીં ,ધરનીધર ધસકત,
ધરાધરુ ધીર ભારુ સહિ ન સકતુ હૈ॥

મહાબલી બાલિકેં દબત કલકતિ ભૂમિ,
’તુલસી’ ઉછલિ સિંધુ  , મેરુ મસકતુ હૈ।

૫૧

કમઠ કઠિન પીઠિ ઘટ્ઠા પર્ યો મંદરકો,
આયો સોઈ કામ, પૈ કરેજો કસકતુ હૈ॥
રાવણઔર મન્દોદરી

ઝૂલના

કનકગિરિસૃંગ ચઢ़િ દેખિ મર્કટકટકુ ,
બદત મંદોદરી પરમ ભીતા।

સહસભુજ-મત્તગજરાજ-રનકેસરી
પરસુધર ગર્બુ જેહિ દેખિ બીતા॥

દાસ તુલસી સમરસૂર કોસલધની,
ખ્યાલ હીં  બાલિ બલસાલિ જીતા।

રે કંત ! તૃન દંત ગહિ ’સરન શ્રીરામુ’ કહિ,
અજહુઁ એહિ ભાઁતિ લૈ સૌંપુ સીતા॥

રે નીચ! મારીચુ બિચલાઇ, હતિ તાડ़કા,
ભંજિ સિવચાપુ સુખુ સબહિ દીન્હ્યો।

સહસ દસચારિ ખલ સહિત ખર-દૂષનહિ,
પૈઠૈ જમધામ, તૈં તઉ ન ચીન્હ્યો॥
૫૨

મૈં જો કહૌં, કંત! સુનુ મંતુ ભગવંતસોં
બિમુખ હ્વૈ બાલિ ફલુ કૌન લીન્હ્યો।

બીસ ભૂજ, દસ સીસ ખીસ ગએ તબહિં  જબ,
ઈસ કે ઈસસોં બૈરુ કીન્હ્યો॥

બાલિ દલિ, કાલ્હિ જલજાન પાષાન કિયે,
કંત ! ભગવંતુ તૈં તઉ ન ચીન્હેં।

બિપુલ બિકરાલ ભટ ભાલુ-કપિ કાલ -સે,
સંગ તરુ તુંગ ગિરિસૃંગ લીન્હેં॥

આઇગો કોસલાધીસુ તુલસીસ જેંહિ
છત્ર મિસ મૌલિ દસ દૂરિ કીન્હેં।

ઈસ બકસીસ જનિ ખીસ કરુ, ઈસ! સુનુ,
અજહુઁ કુલકુસલ બૈદેહિ દીન્હેં॥

સૈનકે કપિન કો કો ગનૈ, અર્બુદે
મહાબલબીર હનુમાન જાની।

ભૂલિહૈ દસ દિસા, સીસ પુનિ ડોલિહૈં,
કોઽપિ રઘુનાથુ જબ બાન તાની॥
૫૩

બાલિહૂઁ  ગર્બુ જિય માહિં  ઐસો કિયો,
મારિ દહપટ દિયો જમકી ઘાનીં ।

કહતિ મંદોદરી, સુનહિ રાવન! મતો,
બૈગિ લૈ દેહિ બૈદેહિ રાની॥

ગહનુ ઉજ્જારિ,પુરુ જારિ,સુતુ મારિ તવ,
કુસલ ગો કીસુ બર બૈરિ જાકો।

દૂસરો દૂતૂ પનુ રોઽપિ કોપેઉ સભાઁ,
ખર્બ કિયો સર્બકો, ગર્બુ થાકો॥

દાસુ તુલસી સભય બદત મયનંદિની,
મંદમતિ કંત, સુનુ મંતુ મ્હાકો।

તૌલૌ મિલુ બેગિ, નહિ જૌંલૌં રન રોષ ભયો
દાસરથિ બીર બિરુદૈત બાઁકો॥

કાનનુ ઉજારિ, અચ્છુ મારિ, ધારિ ધૂરિ કીન્હીં ,
નગરુ પ્રચાર્ યો, સો બિલોક્યો બલુ કીસકો।

તુમ્હૈં બિદ્યમાન જાતુધાનમંડલીમેં કપિ
કોઽપિ રોપ્યો પાઉ,સો પ્રભાઉ તુલસીસકો॥

કંત ! સુનુ મંતુ કુલ-અંતુ કિએઁ અંત હાનિ,
હાતો કીજૈ હીયતેં ભરોસો ભુજ બીસકો।

૫૪

તૌલૌં મિલુ બેગિ જૌલૌં ચાપુ ન ચઢ़ાયો રામ,
રોષિ બાનુ કાઢ્યો ન દલૈયા દસસીસકો॥

’પવનકો પૂતુ દેખ્યો દૂતુ બીર બાઁકુરો,જો
બંક ગઢ़ લંક-સો ઢકાઁ ઢકેલિ ઢાહિગો।

બાલિ બલસાલિકો સો કાલ્હિ દાપુ દલિ કોપિ,
રોપ્યો પાઉ ચપરિ, ચમુકો ચાઉ ચાહિગો॥

સોઈ રઘુનાથ કપિ સાથ પાથનાથુ બાઁધિ,
આયો નાથ! ભાગે તેં ખિરિરિ ખેહ ખાહિગો।

’તુલસી’ ગરબુ તજિ મિલિબેકો સાજુ સજિ,
દેહિ સિય, ન તૌ પિય! પાઇમાલ જાહિગો॥

ઉદધિ અપાર ઉતરત નહિં  લાગી બાર
કેસરીકુમારુ સો અદંડ-કૈસો ડાઁડ़િગો

બાટિકા ઉજારિ, અચ્છુ , રચ્છકનિ મારિ ભટ
ભારી ભારી રાઉરેકે ચાઉર-સે કાઁડ़િગો॥

૫૫

’તુલસી’ તિહારેં બિદ્યમાન જુબરાજઆજુ
કોઽપિ પાઉ રોપિ, સબ છૂછે  કૈ કૈ છાઁડ़િગો।

કહેકી ન લાજ, પિય!આજહૂઁ ન પિય આએ બાજ,
સહિત સમાજ ગઢ़ુ રાઁડ-કૈસો ભાઁડ़િગો॥

જાકે રોષ-દુસહ-ત્રિદોષ-દાહ દૂરિ કીન્હે,
પૈઅત ન છત્રી-ખોજ ખોજત ખલકમેં।

માહિષમતીકો નાથ !સાહસી સહસ બાહુ॥
સમર-સમર્થ નાથ! હેરિએ હલકમેં॥

સહિત સમાજ મહારાજ સો જહાજરાજુ
બૂડ़િ ગયો જાકે બલ-બારિધિ-છલકમેં।

ટૂટત પિનાકકેં મનાક બામ રામસે, તે
નાક બિનુ ભએ ભૃગુનાયકુ પલકમેં॥
૫૬

કીન્હી છોની છત્રી બિનુ છોનિપ-છપનિહાર,
કઠિન કુઠાર પાનિ બીર-બાનિ જાનિ કૈ।

પરમ કૃપાલ જો નૃપાલ લોકપાલન પૈ,
જબ ધનુહાઈ હ્વૈહૈ  મન અનુમાનિ કૈ॥

નાકમેં પિનાક મિસ બામતા બિલોકિ રામ
રોક્યો પરલોક લોક ભારી ભ્રમ ભાનિ કૈ।

નાઇ દસ માથ મહિ,જોરિ બીસ હાથ, પિય !

મિલિએ પૈ નાથ ! રઘુનાથ પહિચાનિ કૈ॥
કહ્યો મતુ માતુલ, બિભીષનહૂઁ  બાર-બાર,

આઁચરુ પસાર પિય૧ પાઁય લૈ-લૈ હૌં પરી।
બિદિત બિદેહપુર નાથ! ભુગુનાથગતિ,

સમય સયાની કીન્હી જૈસી આઇ ગૌં પરી।
બાયસ, બિરાધ,ખર,દૂષન, કબંધ, બાલિ,

બૈર રઘુબીરકેં ન પૂરી કાહૂકી  પરી।
કંત બીસ લોયન બિલોકિએ કુમંતફલુ,

ખ્યાલ લંકા લાઈ કપિ રાઁડકી-સી ઝોપરી॥
૫૭

રામ સોં સામુ કિએઁ નિતુ હૈ હિતુ, કોમલ કાજ ન કીજિએ ટાઁઠે।
આપનિ સૂઝિ કહૌં,પિય ! બૂઝિએ, ઝૂઝિબે  જોગુ ન ઠાહરુ, નાઠે॥
નાથ! સુની ભૃગુનાથકથા, બલિ બાલિ ગએ ચલિ બાતકે સાઁઠેં।
ભાઇ બિભીષનુ જાઇ મિલ્યો, પ્રભુ આઇ પરે સુનિ સાયર કાઁઠેં॥
પાલિબેકો કપિ-ભાલુ-ચમૂ જમ કાલ કરાલહુકો પહરી હૈ।
લંક-સે બંક મહા ગઢ़ દુર્ગમ ઢ़ાહિબે-દાહિબેકો કહરી હૈ॥
તીતર-તોમ તમીચર-સેન સમીરકો સૂનુ બડ़ો બહરી હૈ।
નાથ! ભલો રઘુનાથ મિલેં રજનીચર-સેન હિએઁ હહરી હૈ॥

૫૮

રાક્ષસ-વાનર-સંગ્રામ

રોષ્યો રન રાવનુ, બોલાએ બીર બાનઇત,
જાનત જે રીતિ સબ સંજુગ સમાજકી।

ચલી ચતુરંગ ચમૂ, ચપરિ હને નિસાન,
સેના સરાહન જોગ રાતિચરરાજકી॥

તુલસી બિલોકિ કપિ-ભાલુ કિલકત
લલકત લખિજ્યોં કઁગાલ  પાતરી સુનાજકી।

રામરૂખ નિરખિ હરષ્યો હિયઁ હનૂમાનુ,
માનો ખેલવાર ખોલી સીસતાજ બાજકી॥

સાજિ કૈ સનાહ-ગજગાહ સઉછાહ દલ,
મહાબલી ધાએ બીર જાતુધાન ધીરકે।

ઇહાઁ ભાલુ-બંદર બિસાલ મેરુ-મંદર-સે।
લિએ સૈલ-સાલ તોરિ નીરનિધિતીરકે॥

તુલસી તમકિ-તાકિ ભિરે ભારી જુધ્દ  ક્રુધ્દ ,
સેનપ સરાહે નિજ નિજ ભટ ભીરકે।

રુંડનકે  ઝુંડ  ઝૂમિ -ઝૂમિ  ઝુકરે -સે નાચૈં,
સમર સુમાર સૂર મારૈં રઘુબીરકે॥

૫૯

તીખે તુરંગ કુરંગ સુરંગનિ સાજિ ચઢ़ે છઁટિ  છૈલ છબીલે।
ભારી ગુમાન જિન્હેં મનમેં, કબહૂઁ  ન ભએ રનમેં તન ઢીલે॥
તુલસી લખી કૈ ગજ કેહરિ જ્યોં ઝપટે,પટકે સબ સૂર સલીલે।
ભૂમિ પરે ભટ ભૂમિ કરાહત, હાઁકિ હને હનુમાન હઠીલે।
સૂર સઁજોઇલ સાજિ સુબાજિ, સુસેલ ધરૈં બગમેલ ચલે હૈં

ભારી ભુજા ભરી,ભારી સરીર, બલી બિજયી સબ ભાઁતિ ભલે હૈં॥
’તુલસી’ જિન્હ ધાએઁ ધુકૈ ધરની, ધરનીધર ધૌર ધકાન હલે હૈં।
તે રન-તીક્ખન લક્ખન લાખન દાનિ જ્યોં દારિદ દાબિ દલે હૈં॥

ગહિ મંદર બંદર-ભાલુ ચલે, સો મનો ઉનયે ઘન સાવનકે।

’તુલસી’ ઉત ઝુંડ  પ્રચંડ ઝુકે , ઝપટૈં ભટ જે સુરદાવનકે॥
બિરુઝે બિરુદૈત જે ખેત અરે, ન ટરે હઠિ બૈરુ બઢ़ાવનકે।
રન મારિ મચી ઉપરી-ઉપરા ભલેં બીર રઘુપ્પતિ રાવનકે॥

૬૦

સર-તોમર સેલસમૂહ પઁવારત,મારત બીર નિસાચરકે।
ઇત તેં તરુ-તાલ તમાલ ચલે,ખર ખંડ પ્રચંડ મહીધરકે॥
’તુલસી’ કરિ કેહરિનાદુ ભિરે ભટ, ખગ્ગ ખગે,ખપુઆ ખરકે।
નખ-દંતન સોં ભુજદંડ બિહંડત, મુંડસોં મુંડ પરે ઝરકૈં॥
રજનીચર-મત્તગયંદ-ઘટા બિઘટૈ મૃગરાજકે સાજ લરૈ।
ઝપટૈ ભટ કોટિ મહીં  પટકૈ, ગરજૈ, રઘુબીરકી સૌંહ કરૈ
તુલસી ઉત હાઁક દસાનનુ દેત, અચેત ભે બીર, કો ધીર ધરૈ।
બિરુઝો રન મારુતકો બિરુદૈત,જો કાલહુ કાલસો બૂઝિ પરૈ॥
જે રજનીચર બીર બિસાલ, કરાલ બિલોકત કાલ ન ખાએ।
તે રન-રોર કપીસકિસોર બડ़ે બરજોર પરે ફગ પાયે॥
લૂમ લપેટિ, અકાસ નિહારિ કૈ, હાઁકિ હઠી હનુમાન ચલાએ
સૂખિ ગે ગાત, ચલે નભ જાત, પરે ભ્રમબાત, ન ભૂતલઆએ॥

૬૧

જો દસસીસુ મહીધર ઈસકો બીસ ભુજા ખુલિ ખેલનિહારો।
લોકપ, દિગ્ગજ, દાનવ ,દેવ સબૈ સહમે સુનિ સાહસુ ભારો॥
બીર બડ़ો બિરુદૈત બલી, અજહૂઁ જગ જાગત જાસુ પઁવારો।
સો હનુમાન હન્યો મુઠિકાઁ ગિરિ ગો ગિરિરાજુ જ્યોં ગાજકો મારો॥
દુર્ગમ દુર્ગ, પહારતેં ભારે, પ્રચંડ મહા ભુજદંડ બને હૈં ।
લક્ખમેં પક્ખર, તિક્ખન તેજ, જે સૂરસમાજમેં ગાજ ગને હૈં॥
તે બિરુદૈત બલી રનબાઁકુરે હાઁકિ હઠી હનુમાન હને હૈં।
નામુ લૈ રામુ દેખાવત બંધુકો ઘૂમત ઘાયલ ઘાયઁ ઘને હૈં॥
હાથિન સોં હાથી મારે, ઘોરેસોં સઁઘારે ઘોરે,

રથનિ સોં રથ બિદરનિ બલવાનકી।

૬૨

ચંચલ ચપેટ, ચોટ ચરન ચકોટ ચાહેં,
હહરાની ફૌજેં ભહરાની જાતુધાનકી॥

બાર-બાર સેવક-સરાહના કરત રામુ,
’તુલસી’ સરાહૈ રીતિ સાહેબ સુજાનકી।

લાઁબી લૂમ લસત, લપેટિ પટકત ભટ,
દેખૌ દેખૌ, લખન ! લરનિ હનુમાનકી॥

દબકિ દબોરે એક, બારિધિમેં બોરે એક,
મગન મહીમેં, એક ગગન ઉડ़ાત હૈં।

પકરિ પછારે કર, ચરન ઉખારે એક,
ચીરી-ફારિ ડારે, એક મીજિ મારે લાત હૈં॥

’તુલસી’ લખત, રામુ, રાવનુ, બિબુધ, બિધિ,
ચક્રપાનિ, ચંડીપતિ, ચંડિકા સિહાત હૈં॥

બડ़ે-બડ़ે બાનઇત બીર બલવાન બડ़ે,
જાતુધાન, જૂથપ નિપાતે બાતજાત હૈં॥
૬૩

પ્રબલ પ્રચંડ બરિબંડ બાહુદંડ  બીર
ધાએ જાતુધાન, હનુમાનુ લિયો ઘેરિ કૈ।

મહાબલપુંજ કુંજરારિ જ્યોં ગરજિ, ભટ
જહાઁ-તહાઁ પટકે લઁગૂર ફેરિ-ફેરિ કૈ।

મારે લાત,તોરે ગાત, ભાગે જાત હાહા ખાત,
કહૈં, ’તુલસીસ! રાખિ’ રામકી સૌં ટરિ કૈ।

ઠહર-ઠહર પરે, કહરિ-કહરિ ઉઠૈં,
હહરિ-હહરિ હરુ સિધ્દ હઁસે હેરિ કૈ॥

જાકી બાઁકી બીરતા સુનત સહમત સૂર,
જાકી આઁચ અબહૂઁ લસત લંક લાહ-સી।

સોઈ હનુમાન બલવાન બાઁકો બાનઇત,
જોહિ જાતુધાન-સેના ચલ્યો લેત થાહ-સી॥

કંપત અકંપન, સુખાય અતિકાય કાય,

કુંભઊકરનઆઇ રહ્યો પાઇ આહ-સી।
દેખે ગજરાજ મૃગરાજુ જ્યોં ગરજિ ધાયો,

બીર રઘુબીરકો સમીરસૂનુ સાહસી॥
૬૪

ઝૂલના

મત્ત-ભટ-મુકુટ, દસકંઠ-સાહસ-સઇલ-
સૃંગ-બિદ્દરનિ જનુ બજ્ર-ટાઁકી।

દસન ધરિ ધરનિ ચિક્કરત દિગ્ગજ, કમઠુ ,
સેષુ સંકુચિત , સંકિત પિનાકી॥

ચલત મહિ-મેરુ,ઉચ્છલત સાયર સકલ,
બિકલ બિધિ બધિર દિસિ-બિદસિ ઝાઁકી।

રજનિચર-ઘરનિ ઘર ગર્ભ-અર્ભક સ્રવત,
સુનત હનુમાનકી હાઁક બાઁકી॥

કૌનકી હાઁકપર ચૌંક ચંડીસુ, બિધિ,
ચંડકર થકિત ફિરિ તુરગ હાઁકે।

કૌનકે તેજ બલસીમ ભટ ભીમ-સે
ભીમતા નિરખિ કર નયન ઢાઁકે॥

દાસ-તુલસીસકે બિરુદ બરનત બિદુષ,
બીર બિરુદૈત બર બૈરિ ધાઁકે।

નાક નરલોક પાતાલ કોઉ કહત કિન

કહાઁ હનુમાનુ-સે બીર બાઁકે।

૬૫

જાતુધાનાવલી-મત્તકુંજરઘટા
નિરખિ મતગરાજુ જ્યોં ગિરિતેં ટૂટ્યો।

બિકટ ચટકન ચોટ, ચરન ગહિ, પટકિ મહિ,
નિઘટિ ગએ સુભટ, સતુ સબકો છૂટ્યો ॥

’દાસુ તુલસી’ પરત ધરનિ ધરકત, ઝુકત
હાટ-સી ઉઠતિ જંબુકનિ લૂટ્યો।

ધીર રઘૂબીરકો ભીર રનબાઁકુરો
હાઁકિ હનુમાન કુલિ  કટકુ કૂટ્યો॥
છપ્પૈ

કતહુઁ  બિટપ-ભૂધર ઉપારિ પરસેન બરષ્ષત।
કતહુઁ  બાજિસોં બાજિ મર્દિ  , ગજરાજ કરષ્ષત॥
ચરનચોટ ચટકન ચકોટ અરિ-ઉર-સિર બજ્જત।
બિકટ કટકુ બિદ્દરત બીરુ બારિદુ જિમિ ગજ્જત॥
લંગૂર લપેટત પટકિ ભટ,’જયતિ રામ,જય!ઉચ્ચરત।
તુલસીસ પવનનંદનુ અટલ જુધ્દ  ક્રુધ્દ  કૌતુક કરત॥

૬૬

અંગ-અંગ દલિત લલિત ફૂલે કિંસુક  -સે
હને ભટ લાખન લખન જાતુધાનકે।

મારિ કૈ, પછારિ કૈ, ઉપારિ ભુજદંડ ચંડ,
ખંડિ-ખંડિ ડારે તે બિદારે હનુમાનકે॥

કૂદત કબંધકે કદમ્બ બંબ-સી કરત,
ધાવત દિખાવત હૈં લાઘૌ રાઘૌબાનકે।

તુલસી મહેસુ, બિધિ, લોકપાલ, દેવગન,
દેખત બેવાન ચઢ़ે કૌતુક મસાનકે॥

લોથિન સોં લોહૂકે  પ્રબાહ ચલે જહાઁ-તહાઁ
માનહુઁ  ગિરિન્હ ગેરુ ઝરના ઝરત હૈં।

શ્રોનિતસરિત ઘૌર કુંજર-કરારે ભારે,

કૂલતેં સમૂલ બાજિ-બિટપ પરત હૈં॥
સુભટ-સરીર નીર-ચારી ભારી-ભારી તહાઁ,

સૂરનિ ઉછાહુ , કૂર કાદર ડરત હૈં।
ફેકરિ- ફેકરિ ફેરુ ફારિ- ફારિ પેટ ખાત,

કાક-કંક બાલક કોલાહલુ કરત હૈં॥
૬૭

ઓઝરીકી ઝોરી કાઁધે,આઁતનિકી સેલ્હી બાઁધેં,

મૂઁડકે કમંડલ ખપર કિએઁ કોરિ કૈ।
જોગિની ઝુટુંગ  ઝુંડ -ઝુંડ  બનીં  તાપસીં -સી

તીર-તીર બૈઠીં  સો સમર-સરિ ખૌરિ કૈ॥
શ્રોનિત સોં સાનિ -સાનિ ગૂદા ખાત સતુઆ-સે

પ્રેત એક પિઅત બહોરિ ઘોરિ-ઘોરિ કૈ।
’તુલસિ’ બૈતાલ-ભૂત સાથ લિએ ભૂતનાથુ,

હેરિ- હેરિ હઁસત હૈં હાથ-હાથ જોરિ કૈ॥
રામ સરાસન તેં ચલે તીર રહે ન સરીર, હડ़ાવરિ ફૂટીં ।
રાવન ધીર ન પીર ગની, લખિ લૈ કર ખફ્પર જોગિનિ જૂટીં ॥

શ્રોનિત -છીટ છટાનિ જટે તુલસી પ્રભુ સોહૈં મહા છબિ છૂટીં  ।
માનો મરક્કત-સૈલ બિસાલમેં ફૈલિ ચલીં  બર બીરબહૂટીં 

૬૮

લક્ષ્મણમૂર્છા
માની મૈગનાદસોં પ્રચારિ ભિરે ભારી ભટ,
આપને અપન પુરુષારથ ન ઢીલ કી।

ઘાયલ લખનલાલુ લખી બિલખાને રામુ,
ભઈઆસ સિથિલ જગન્નિવાસ-દીલકી॥

ભાઈકો ન મોહુ છોહુ સીયકો ન તુલસીસ
કહૈં ’મૈં બિભીષનકી કછુ ન સબીલ કી’

લાજ બાઁહ બોલેકી, નેવાજકી સઁભાર-સાર
સાહેબુ ન રામુ-સે બલાઇ લેઉઁ સીલકી॥

કાનન બાસુ દસાનન સો રિપુ
આનનશ્રી સસિ જીતિ લિયો હૈ।

બાલિ મહા બલસાલિ દલ્યો
કપિ પાલિ બિભીષનુ ભૂપુ કિયો હૈં॥

તીય હરી, રન બંધુ પર્યો
પૈ ભર્ યો સરનાગત સોચ હિયો હૈ।

બાઁહ-પગાર ઉદાર કૃપાલ
કહાઁ રઘુબીરુ સો બીરુ બિયો હૈ॥

૬૯

લીન્હો ઉખારિ પહારુ બિસાલ,
ચલ્યો તેહિ કાલ, બિલંબુ ન લાયો।

મારુતનંદન મારુતકો, મનકો,
ખગરાજકો બેગુ લજાયો॥

તીખી તુરા ’તુલસી’ કહતો
પૈ હિએઁ ઉપમાકો સમાઉ નઆયો।

માનો પ્રતચ્છ પરબ્બતકી નભ।
લીક લસી, કપિ યોં ધુકિ ધાયો॥

ચલ્યો હનુમાનુ, સુનિ જાતુધાન કાલનેમિ
પઠયો ,સો મુનિ ભયો, પાયો ફલુ છલિ કૈ।

સહસા ઉખારો હૈ પહારુ બહુ જોજનકો,
રખવારે મારે ભારે ભૂરિ ભટ દલિ કૈ॥

૭૦

બેગુ, બલુ,સાહસ,સરાહત કૃપાલુ રામુ,
ભરતકી કુસલ, અચલુ લ્યાયો ચલિ કૈ।

હાથ હરિનાથકે બિકાને રઘુનાથ જનુ,
સીલસિંધુ   તુલસીસ ભલો માન્યો ભલિ કૈ॥
યુધ્દકા અંત

બાપ દિયો કાનનુ, ભો આનનુ સુભાનનુ સો,
બૈરી ભૌ દસાનનુ સો, તીયકો હરનુ ભો

બાલિ બલસાલિ દલિ, પાલિ કપિરાજકો,
બિભીષનુ નેવાજિ, સેત સાગર-તરનુ ભો॥

ઘોર રારિ હેરિ ત્રિપુરારિ-બિધિ હારે હિએઁ,
ઘાયલ લખન બીર નર બરનુ ભો।

ઐસે સોકમેં તિલોકુ કૈ બિસોક પલહી મેં,
સબહી કો તુલસીકો સાહેબુ સરનુ ભો॥
૭૧

કુંભકરન્નુ હન્યો રન રામ, દલ્યો દસકંધરુ કંધર તોરે।

પૂષનબંસ બિભૂષન-પૂષન-તેજ-પ્રતાપ ગરે અરિ-ઓરે॥

દેવ નિસાન બજાવત, ગાવત, સાઁવતુ ગો મનભાવત ભો રે।
નાચત-બાનર-ભાલુ સબૈ ’તુલસી’ કહિ ’હા રે! હહા ભૈ અહો રે’॥
મારે રન રાતિચર રાવનુ સકુલ દલિ,
અનુકૂલ દેવ-મુનિ ફૂલ બરષતુ હૈ।

નાગ, નર, કિંનર  , બિરંચિ , હરિ, હરુ હેરિ

પુલક સરીર હિએઁ હેતુ હરષત હૈં॥
બામઓર જાનકી કૃપાનિધાનકે બિરાજૈં,

દેખત બિષાદુ મિટૈ, મોદુ કરષતુ હૈં।
આયસુ ભો ,લોકનિ સિધારે લોકપાલ સબૈ,

’તુલસી’ નિહાલ કૈ કૈ દિયે સરખતુ હૈં॥
(ઇતિ લંકાકાણ્ડ)

————————————————————।
૭૨

ઉત્તરકાણ્ડ

રામકી કૃપાલુતા

બાલિ-સો બીરુ બિદારિ સુકંઠુ  , થપ્યો, હરષે સુર બાજને બાજે।
પલમેં દલ્યો દાસરથીં  દસકંધરુ, લંક બિભીષનુ રાજ બિરાજે॥
રામ સુભાઉ સુનેં ’તુલસી’ હિલસૈ અલસી હમ-સે ગલગાજે।
કાયર કૂર કપૂતનકી હદ, તેઉ ગરીબનેવાજ નેવાજે॥
બેદ પઢ़ૈં બિધિ,સંભુસભીત પુજાવન રાવનસોં નિતુ આવૈં।
દાનવ દેવ દયાવને દીન દુખી દિન દૂરહિ તેં સિરુ નાવૈં॥
ઐસેઉ ભાગ ભગે દસભાલ તેં જો પ્રભુતા કબિ-કોબિદ ગાવૈં।
રામસે બામ ભએઁ તેહિ બામહિ બામ સબૈ સુખ સંપતિ લાવૈં॥
બેદ બિરુધ્દ મહી, મુનિ સાધુ સસોક કિએ સુરલોકુ ઉજારો।
ઔર કહા કહૌં, તીય હરી, તબહૂઁ કરુનાકર કોપુ ન ધારૌ॥
સેવક-છોહ તેં છાડ़ી છમા, તુલસી લખ્યો રામ !સુભાઉ તિહારો।

તૌલોં ન દાપુ દલ્યૌ દસકંધર,જૌલૌ બિભીષન લાતુ ન મારો॥
૭૩

સોક સમુદ્ર નિમજ્જત કાઢિ કપીસુ કિયો, જગુ જાનત જૈસો।
નીચ નિસાચર બૈરિકો બંધુ બિભીષનુ કીન્હ પુરંદર કૈસો॥
નામ લિએઁ અપનાઇ લિયો તુલસી-સો, કહૌં જગ કૌન અનૈસો।
આરતઆરતિ ભંજન રામુ, ગરીબનેવાજ ન દૂસરો ઐસો॥
મીત પુનીત કિયો કપિ ભાલુકો ,પાલ્યો જ્યોં કાહુઁ  ન બાલ તનુજો।
સજ્જન સીંવ બિભીષનુ ભો, અજહૂઁ બિલસૈ બર બંધુબધૂ જો॥
કોસલપાલ બિના ’તુલસી’ સરનાગતપાલ કૃપાલ ન દૂજો।
કૂર, કુજાતિ, કુપૂત, અઘી, સબકી સુધરૈ,જો કરૈ નરુ પૂજો॥
તીય સિરોમનિ સીય તજી, જેહિં  પાવકકી કલુષાઈ દહી હૈ॥
ધર્મધુરંધર બંધુ તજ્યો, પુરલોગનિકી બિધિ બોલિ કહી હૈ॥
કીસ નિસાચરકી કરની ન સુની,ન બિલોકી, ન ચિત્ત રહી હૈ।
રામ સદા સરનાગતકી અનખૌંહીં ,અનૈસી સુભાયઁ સહી હૈ॥

૭૪

અપરાધ અગાધ ભએઁ જનતેં, અપને ઉર આનત નાહિન જૂ।
ગનિકા,ગજ , ગીધ ,અજામિલકે ગનિ પાતકપુંજ સિરાહિં  ન જૂ॥
લિએઁ બારક નામુ સુધામુ દિયો ,જેહિં  ધામ મહામુનિ જાહિં  ન જૂ
તુલસી! ભજુ દીનદયાલહિ રે ! રઘુનાથ અનાથહિ દાહિન જૂ॥
પ્રભુ સત્ય કરી પ્રહલાદગિરા, પ્રગટે નરકેહરિ ખંભ મહાઁ।
ઝષરાજ ગ્રસ્યો ગજરાજુ ,કૃપા તતકાલ બિલંબુ કિયો ન તહાઁ॥
સુર સાખિ દૈ રાખી હૈ પાંડુબધૂ પટ લૂટત, કોટિક ભૂપ જહાઁ।
તુલસી ! ભજુ સોચ-બિમોચનકો, જનકો પનુ રામ ન રાખ્યો કહાઁ॥

૭૫

નરનારિ ઉઘારિ સભા મહુઁ  હોત દિયો પટુ , સોચુ હર્ યો મનકો।
પ્રહલાદ બિષાદ-નિવારન, બારન-તારન, મીત અકારનકો॥
જો કહાવત દીનદયાલ સહી, જેહિ ભારુ સદા અપને પનકો ।

’તુલસી’ તજિઆન ભરોસ ભજેં ,ભગવાનુ ભલો કરિહૈં જનકો॥
રિષિનારિ ઉધારિ, કિયો સઠ કેવટુ મીતુ પુનીત, સુકીર્તિ  લહી।
નિજલોકુ દયો સબરી-ખગકો, કપિ થાપ્યો, સો માલુમ હૈ સબહી॥
દસસીસ-બિરોધ સભીત બિભીષનુ ભૂપુ કિયો, જગ લીક રહી।
કરુનાનિધિકો ભજુ , રે તુલસી! રઘુનાથ અનાથકે નાથુ સહી॥
કૌસિક, બિપ્રબધૂ મિથિલાધિપકે સબ સોચ દલે પલ માહૈં।
બાલિ-દસાનન-બંધુ-કથા સુનિ, સત્રુ સુસાહેબ-સીલુ સરાહૈં॥
ઐસી અનૂપ કહૈં તુલસી રઘુનાયકકી અગની ગુનગાહૈં।
આરત, દીન, અનાથનકો રઘુનાથુ કરૈં નિજ હાથકી છાહૈં॥

૭૬

તેરે બેસાહેં બેસાહત ઔરનિ,ઔર બેસાહિકૈ બેચનિહારે।
બ્યોમ, રસાતલ, ભૂમિ ભરે નૃપ કૂર, કુસાહેબ સેંતિહુઁ  ખારે॥
’તુલસી’ તેહિ સેવત કૌન મરૈ ! રજતેં લઘુકો કરૈં મેરુતેં ભારે?
સ્વામિ સુસીલ સમર્થ સુજાન, સો તો-હો તુહીં  દસરત્થ દુલારે
જાતુધાન, ભાલુ, કપિ, કેવટ, બિહંગ જો-જો
પાલ્યો નાથ! સદ્ય સો. સો ભયો કામ-કાજકો।

આરત અનાથ દીન મલિન સરનઆએ,
રાખે અપનાઇ, સો સુભાઉ મહારાજકો॥

નામુ તુલસી, પૈ ભોંડો ભાઁગ તેં ,કહાયો દાસુ,
કિયો અંગીકાર ઐસે બડ़ે દગાબાજકો।

સાહેબુ સમર્થ દસરત્થકે દયાલદેવ !

દૂસરો ન તો-સો તુમ્હીં આપનેકી લાજકો॥
મહબલી બાલિ દલિ, કાયર સુકંઠુ  કપિ

સખા કિએ મહારાજ! હો ન કાહૂ કામકો।
ભ્રાત-ઘાત-પાતકી નિસાચર સરનઆએઁ,

કિયો અંગીકાર નાથ એતે બડ़ે બામકો॥
૭૭

રાય, દસરત્થકે ! સમર્થ તેરે નામ લિએઁ,

તુલસી-સે કૂરકો કહત જગુ રામકો।
આપને નિવાજેકી તૌ લાજ મહારાજકો

સુભાઉ, સમુઝત મનુ મુદિત ગુલામકો॥
રૂપ-સીલસિંધુ  , ગુનસિંધુ  , બંધુ દીનકો,
દયાનિધાન,જાનમનિ, બીરબાહુ -બોલકો।

સ્રાધ્દ કિયો ગીધકો, સરાહે ફલ સબરીકે
સિલા-સાપ-સમન, નિબાહ્યો નેહુ કોલકો॥

તુલસી-ઉરાઉ હોત રામકો સુભાઉ સુનિ,
કો ન બલિ જાઇ, ન બિકાઇ બિનુ મોલ કો।

ઐસેહુ સુસાહેબસોં જાકો અનુરાગુ ન, સો
બડ़ોઈ અભાગો, ભાગુ ભાગો લોભ -લોલકો॥

સૂરસિરતાજ, મહારાજનિ કે મહારાજ
જાકો નામુ લેતહીં  સુખેતુ હોત ઊસરો।

સાહેબુ કહાઁ જહાન જાનકીસુ સો સુજાનુ,
સુમિરેં કૃપાલુકે મરાલુ હોત ખૂસરો॥
૭૮

કેવટ, પષાન,જાતુધાન, કપિ-ભાલુ તારે,
અપનાયો તુલસી-સો ધીંગ  ધમધૂસરો।

બોલકો અટલ, બાઁહકો પગારુ, દીનબંધુ,
દૂબરેકો દાની, કો દયાનિધાન દૂસરો॥

કીબેકો બિસોક લોક લોકપાલ હુતે સબ,
કહૂઁ  કોઊ ભો ન ચરવાહો કપિ -ભાલુકો।

પબિકો પહારુ કિયો ખ્યાલહી કૃપાલ રામ,
બાપુરો બિભીષનુ ઘરૌંધા હુતો બાલકો॥

નામ-ઓટ લેત હી નિખોટ હોત ખોટે ખલ,
ચોટ બિનુ મોટ પાઇ ભયો ન નિહાલુ કો?

તુલસીકી બાર બડ़ી ઢીલ હોતિ સીલસિંધુ   !
બિગરી સુધારિબેકો દૂસરો દયાલુ કો॥

નામુ લિએઁ પૂતકો પુનીત કિયો પાતકીસુ,
આરતિ નિવારી ’પ્રભુ પાહિ’ કહેં પીલકી।

૭૯

છલનિકો છોંડી, સો નિગોડ़ી છોટી જાતિ -પાઁતિ
કીન્હી લીન આપુમેં સુનારી ભોંડ़ે ભીલકી॥

તુલસી ઔ તોરિબો બિસારબો ન અંત મોહિ,
નીકેં હૈ પ્રતીતિ રાવરે સુભાવ-સીલકી।

દેઊ,તો દયાનિકેત, દેત દાદિ દીનનકો,
મેરી બાર મેરેં હી અભાગ નાથ ઢીલ કી॥

આગેં પરે પાહન કૃપાઁ કિરાત, કોલની,
કપીસ, નિસિચર અપનાએ નાએઁ માથ જૂ।

સાઁચી સેવકાઈ હનુમાન કી સુજાનરાય,
રિનિયાઁ કહાએ હૌ, બિકાને તાકે હાથ જૂ॥

તુલસી-સે ખોટે ખરે હોત ઓટ નામ હી કીં  ,
તેજી માટી મગહૂ કી મૃગમદ સાથ જૂ।

બાત ચલેં બાતકો ન માનિબો બિલગુ, બલિ,
કાકીં  સેવાઁ રીઝિકૈ નેવાજો રઘુનાથ જૂ ?

૮૦

કૌસિકકી ચલત, પષાનકી પરસ પાય,
ટૂટત ધનુષ બનિ ગઈ હૈ જનકકી।

કોલ,પસુ,સબરી,બિહંગ,ભાલુ,રાતિચર,
રતિનકે લાલચચિન પ્રાપતિ મનકકી॥

કોટિ-કલા-કુસલ કૃપાલ નતપાલ ! બલિ,
બાતહૂ કેતિક તિન તુલસી તનકકી।

રાય દસરત્થ કે સમત્થ રામ રાજમનિ !

તેરેં હેરેં લોપૈ લિપિ બિધિહૂ ગનકકી॥
સિલા-શ્રાપ પાપુ ગુહ-ગીધકો મિલાપુ
સબરીકે પાસઆપુ ચલિ ગએ હૌ સો સુની મૈં।

સેવક સરાહે કપિનાયકુ બિભીષનુ
ભરતસભા સાદર સનેહ સુરધુની મૈં॥

આલસી- અભાગી-અઘી-આરત -અનાથપાલ
સાહેબુ સમર્થ એકુ , નીકેં મન ગુની મૈં।

દોષ-દુખ-દારિદ-દલૈયા દીનબંધુ રામ !

’તુલસી’ ન દૂસરો દયાનિધાનુ દુની મૈં॥
૮૧

મીતુ બાલિબંધુ, પૂતુ,દૂતુ, દસકંધબંધુ
સચિવ, સરાધુ કિયો સબરી-જટાઇકો।

લંક જરી જોહેં જિયઁ સોચસો બિભીષનુકો,
કહૌ ઐસે સાહેબકી સેવાઁ ન ખટાઇ કો॥

બડ़ે એક-એકતેં અનેક લોક લોકપાલ,
અપને-અપનેકો તૌ કહૈગો ઘટાઇ કો।

સાઁકરેકે સેઇબે, સરાહિબે, સુમિરિબેકો
રામુ સો ન સાહેબુ ન કુમતિ-કટાઇ કો॥

ભૂમિપાલ,બ્યાલપાલ,નાકપાલ, લોકપાલ
કારન કૃપાલ, મૈં સબૈકે જીકી થાહ લી।

કાદરકો આદરુ કાહૂકેં નાહિં  દેખિઅત,
સબનિ સોહાત હૈ સેવા-સુજાનિ ટાહલી॥

તુલસી સુભાયઁ કહૈ, નાહીં  કછુ પચ્છપાતુ,
કૌનેં ઈસ કિએ કીસ ભાલુ ખાસ માહલી।

રામહી કે દ્વારે પૈ બોલાઇ સનમાનિઅત
મોસે દીન દૂબરે કપૂત કૂર કાહલી॥

૮૨

સેવા અનુરૂપ ફલ દેત ભૂપ કૂપ જ્યોં,
બિહૂને ગુન પથિક પિઆસે જાત પથકે।

લેખેં-જોખૈ ચિત’તુલસી’ સ્વારથ હિત,
નીકેં દેખે દેવતા દેવૈયા ઘને ગથકે॥

ગીધુ માનો ગુરુ કપિ-ભાલુ માને મીત કૈ,
પૂનીત ગીત સાકે સબ સાહેબ સમત્થકે।

ઔર ભૂપ પરખિ સુલાખિ તૌલિ તાઇ લેત,

44 sanskritdocuments.org



ગોસ્વામી તુલસીદાસ કૃત કવિતાવલી

લસમકે ખસમુ તુહીં  પૈ દસરત્થકે॥
કેવલ રામહીસે માઁગો

રીતિ મહારાજકી, નેવાજિએ જો માઁગનો,સો
દોષ-દુખ-દારિદ દરિદ્ર કૈ-કૈ છોડ़િએ।

૮૩

નામુ જાકો કામતરુ દેત ફલ ચારિ, તાહિ
’તુલસી’ બિહાઇકૈ બબૂર-રેંડ़ ગોડ़િએ॥

જાચે કો નરેસ, દેસ-દેસકો કલેસુ કરૈ
દેહૈં તૌ પ્રસન્ન હ્વૈ બડ़ી બડ़ાઈ બૌડ़િએ।

કૃપા-પાથનાથ લોકનાથ-નાથ સીતાનાથ
તજિ રઘુનાથ હાથ ઔર કાહિ ઔડ़િયે॥

જાકેં બિલોકત લોકપ હોત, બિસોક લહૈં સુરલોગ સુઠૌરહિ।
સો કમલા તજિ ચંચલતા, કરિ કોટિ કલા રિઝવૈ સુરમૌરહિ॥
તાકો કહાઇ, કહૈ તુલસી, તૂઁ લજાહિ ન માગત કૂકુર-કૌરહિ।
જાનકી-જીવનકો જનુ હ્વૈ જરિ જાઉ સો જીહ જો જાચતઔરહિ॥
જડ़ પંચ મિલૈ જેહિં  દેહ કરી, કરની લખુ ધૌં ધરનીધરકી।
જનકી કહુ ,ક્યોં કરિહૈ ન સઁભાર,જો સાર કરૈ સચરાચરકી॥
તુલસી! કહુ રામ સમાન કો આન હૈ, સેવકિ જાસુ રમા ઘરકી।
જગમેં ગતિ જાહિ જગત્પતિકી પરવાહ હૈ તાહિ કહા નરકી॥

૮૪

જગ જાચિઅ કોઉ ન,જાચિઅ જૌં જિયઁ જાચા જાનકીજાનહિ રે।
જેહિ જાચત જાચકતા જરિ જાઇ,જો જારતિ જોર જહાનહિ રે॥
ગતિ દેખુ બિચારિ બિભીષનકી, અરુઆનુ હિએ હનુમાનહિ રે।
તુલસી ! ભજુ દારિદ-દોષ-દવાનલ સંકટ-કોટિ કૃપાનહિ રે॥

ઉદ્બોધન

સુનુ કાન દિએઁ, નિતુ નેમુ લિએઁ રઘુનાથહિકે ગુનગાથહિ રે।
સુખમંદિર સુંદર રુપુ સદા ઉર આનિ ધરેં ધનુ-ભાથહિ રે॥

રસના નિસિ-બાસર સાદર સોં તુલસી ! જપુ જાનકીનાથહિ રે।
કરુ સંગ સુસીલ સુસંતન સોં, તજિ કૂર, કુફંથ કુસાથહિ રે॥
સુત, દાર, અગારુ, સખા, પરિવારુ બિલોકુ મહા કુસમાજહિ રે।
સબકી મમતા તજિ કૈ, સમતા સજિ, સંતસભાઁ ન બિરાજહિ રે॥
નરદેહ કહા, કરિ દેખુ બિચારુ, બિગારુ ગઁવાર ન કાજહિ રે।
જનિ ડોલહિ લોલુપ કૂકરુજ્યોં, તુલસી ભજુ કોસલરાજહિ રે॥

૮૫

બિષયા પરનારિ નિસા-તરુનાઈ સો પાઇ પર્ યો અનુરાગહિ રે।
જમકે પહરુ દુખ, રોગ બિયોગ બિલોકત હૂ ન બિરાગહિ રે॥
મમતા બસ તૈં સબ ભૂલિ ગયો, ભયો ભોરુ મહા ભય ભાગહિ રે।
જરઠાઇ દિસાઁ ,રબિકાલુ અગ્યો, અજહૂઁ જડ़ જીવ ! ન જાગહિ રે॥
જનમ્યો જેહિં  જોનિ, અનેક ક્રિયા સુખ લાગિ કરીં , ન પરૈં બરની।
જનની-જનકાદિ હિતુ ભયે ભૂરિ બહોરિ ભઈ ઉરકી જરની॥
તુલસી ! અબ રામકો દાસુ કહાઇ, હિએઁ ધરુ ચાતકકી ધરની।
કરિ હંસકો બેષુ બડ़ો સબસોં, તજિ દે બક-બાયસકી કરની॥
ભલિ ભારતભૂમિ, ભલેં કુલ જન્મુ, સમાજુ સરીરુ ભલો લહિ કૈ।
કરષા તજિ કૈ પરુષા બરષા હિમ, મારુત, ઘામ સદા સહિ કૈ॥
જો ભજૈ ભગવાનુ સયાન સોઈ, ’તુલસી’ હઠ ચાતકુ જ્યોં ગહિ કૈ॥
નતુ ઔર સબૈ બિષબીજ બએ, હર હાટક કામદુહા નહિ કૈ॥

૮૬

જો સુકૃતી સુચિમંત સુસંત સુજાન સુસીલસિરોમનિ સ્વૈ।
સુર-તીરથ તાસુ મનાવત આવત ,પાવન હોત હૈં તા તનુ છ્વૈ ॥
ગુનગેહ સનેહકો ભાજનુ સો, સબ હી સોં ઉઠાઇ કહૌં ભુજ દ્વૈ।
સતિભાયઁ સદા છલ છાડ़િ સબૈ’તુલસી’જો રહૈ રઘુબીરકો હ્વૈ॥

વિનય

સો જનની,સો પિતા, સોઇ ભાઇ, સોભામિનિ,સો સુતુ,સો હિત મેરો।
સોઇ સગો, સો સખા,સોઇ સેવકુ , સો ગુરુ, સો સુરુ,સાહેબુ ચેરો॥

સો ’તુલસી’ પ્રિય પ્રાન સમાન, કહાઁ લૌં બનાઇ કહૌં બહુતેરો।
જો તજિ દેહકો, ગેહકો નેહુ , સનેહસો રામકો હોઇ સબેરો॥
રામુ હૈં માતુ, પિતા, ગુરુ, બંધુ,ઔ સંગી,સખા,સુતુ, સ્વામિ, સનેહી।
રામકી સૌંહ, ભરોસો હૈ રામકો, રામ રઁગ્યો , રુચિ રાચ્યો ન કેહી॥
જીઅત રામુ, મુએઁ પુનિ રામુ, સદા રઘુનાથહિ કી ગતિ જેહી।
સોઈ જિએ જગમેં, ’તુલસી’ નતુ ડોલત ઔર મુએ ધરિ દેહી॥

૮૭

રામપ્રેમ હી સાર હૈ

સિયરામ-સરુપુ અગાધ અનૂપ બિલોચન-મીનકો જલુ હૈ।
શ્રુતિ રામકથા, મુખ રામકો નામુ, હિએઁ પુનિ રામહિકો થલુ હૈ
મતિ રામહિ સોં, ગતિ રામહિ સોં, રતિ રામસોં, રામહિ કો બલુ હૈ।
સબકી ન કહૈ, તુલસીકે મતેં ઇતનો જગ જીવનકો ફલુ હૈ॥
દસરત્થકે દાનિ સિરોમનિ રામ! પુરાન પ્રસિધ્દ સુન્યો જસુ મૈં।
નર નાગ સુરાસર જાચક જો, તુમસોં મન ભાવત પાયો ન કૈં॥
તુલસી કર જોરિ કરૈ બિનતી,જો કૃપા કરિ દીનદયાલ સુનૈં
જેહિ દેહ સનેહુ ન રાવરે સોં,અસિ દેહ ધરાઇ કૈ જાયઁ જિયૈં॥
ઝૂઠો  હૈ, ઝૂઠો  હૈ,ઝૂઠો  સદા જગુ, સંત કહંત જે અંતુ લહા હૈ॥
તાકો સહૈ સઠ ! સંકટ કોટિક, કાઢ़ત દંત, કરંત હહા હૈ॥
જાનપનીકો ગુમાન બઢ़ો, તુલસીકે બિચાર ગઁવાર મહા હૈ।
જાનકીજીવનુ જાન ન જાન્યો તૌ જાન કહાવત જાન્યો કહા હૈ॥

૮૮

તિન્હ તેં ખર, સૂકર, સ્વાન ભલે, જડ़તા બસ તે ન કહૈં કછુ વૈ।
’તુલસી’ જેહિ રામસોં નેહુ નહીં  સો સહી પસુ પૂઁછ, બિષાન ન દ્વૈ ।
જનની કત ભાર મુઈ દસ માસ, ભઈ કિન બાઁઝ,ગઈ કિન ચ્વૈ।
જરિ જાઉ સો જીવનુ,જાનકીનાથ ! જિયૈ જગમેં તુમ્હરૌ બિનુ હ્વૈ॥
ગજ-બાજિ-ઘટા, ભલે ભૂરિ ભટા, બનિતા, સુત ભૌંહ તકૈં સબ વૈ।
ધરની,ધનુ ધામ સરીરુ ભલો, સુરલોકહુ ચાહિ ઇહૈ સુખ સ્વૈ।
સબ ફોટક સાટક હૈ તુલસી,અપનો ન કછૂ સપનો દિન દ્વૈ।

જરિ જાઉ સો જીવન જાનકીનાથ! જિયૈ જગમેં તુમ્હરો બિનુ હ્વૈ॥
સુરરાજ સો રાજ-સમાજુ , સમૃધ્દિ બિરંચિ , ધનાધિપ-સો ધનુ ભૌ।
પવમાનુ-સો પાવકુ-સો, જમુ, સોમુ-સો, પૂષનુ-સો ભવભૂષનુ ભો॥
કરિ જોગ, સમીરન સાધિ,સમાધિ કૈ ધીર બડ़ો, બસહૂ મનુ ભો।
સબ જાય,સુભાયઁ કહૈ તુલસી,જો નૈ જાનકીજીવનકો જનુ ભો॥

૮૯

કામુ-સે રૂપ, પ્રતાપ દિનેસુ-સે, સોમુ-સે સીલ, ગનેસુ-સે માને।
હરિચંદુ-સે સાઁચે, બડ़ે બિધિ-સે, મઘવા-સે મહીપ બિષૈ-સુખ-સાને॥
સુક-સે મુનિ, સારદ-સે બકતા, ચિરજીવન લોમસ તેં અધિકાને।
ઐસે ભએ તૌ કહા ’તુલસી,’જો પૈ રાજિવલોચન રામુ ન જાને॥
ઝૂમત  દ્વાર અનેક મતંગ જઁજીર -જરે, મદ અંબુ ચુચાતે।
તીખે તુરંગ મનોગતિ-ચંચલ, પૌનકે ગૌનહુ તેં બઢ़િ જાતે॥
ભીતર ચંદ્રમુખી અવલોકતિ, બાહર ભૂપ કરે ન સમાતે।
ઐસે ભએ તૌ કહા, તુલસી,જો પૈ જાનકીનાથકે રંગ ન રાતે॥
રાજ સુરેસ પચાસકકો બિધિકે કરકો જો પટો લિખિ પાએઁ।
પૂત સુપૂત, પુનીત પ્રિયા, નિજ સુંદરતાઁ રતિકો મદુ નાએઁ॥
સંપતિ-સિધ્દિ સબૈ ’તુલસી’ મનકી મનસા ચતવૈં ચિતુ લાએઁ॥
જાનકીજીવનુ જાને બિના જગ ઐસેઉ જીવ ન જીવ કહાએઁ॥

૯૦

કૃસગાત લલાત જો રોટિન કો, ઘરવાત ઘરેં ખુરપા-ખરિયા।
તિન્હ સોનેકે મેરુ-સે ઢેર લહે,મનુ તૌ ન ભરો, ઘરુ પૈ ભરિયા॥
’તુલસી’ દુખુ દૂનો દસા દુહુઁ  દેખિ, કિયો મુખુ દારિદ કો કરિયા।
તજિઆસ ભો દાસુ રઘુપ્પતિકો, દસરથ્તકો દાનિ દયા-દરિયા॥
કો ભરિહે હરિકે રિતએઁ, રિતવૈ પુનિ કો, હરિ જૌં ભરિહૈ।
ઉથપૈ તેહિ કો,જેહિ રામુ થપૈ, થપિહૈ તેહિ કો, હરિ જૌં ટરિહૈ॥
તુલસી યહુ જાનિ હિએઁ અપનેં સપનેં નહિ કાલહુ તેં ડરિહૈ।
કુમયાઁ કછુ હાનિ ન ઔરનકીં,જો પૈ જાનકી-નાથુ મયા કરિહૈ॥

બ્યાલ કરાલ મહાબિષ, પાવક મત્તગયંદહુ કે રદ તોરે।
સાઁસતિ સંકિ ચલી, ડરપે હુતે કિંકર  , તે કરની મુખ મોરે॥
નેકુ બિષાદુ નહીં  પ્રહલાદહિ કારન કેહરિકે બલ હો રે।
કૌનકી ત્રાસ કરૈ તુલસી જો પૈ રાખિહૈ રામ, તૌ મારિહૈ કો રે।

૯૧

કૃપાઁ જિનકીં કછુ કાજુ નહીં ,ન અકાજુ કછૂ જિનકેં મુખૂ મોરે।
કરૈં તિનકી પરવાહિ તે,જો બિનુ પૂઁછ-બિષાન ફિરૈં દિન દૌરેં॥
તુલસી જેહિકે રઘુનાથસે નાથુ, સમર્થ સુસેવત રીઝત થોરે।
કહા ભવભીર પરી તેહિ ધૌં બિચરે ધરનીં  તિનસોં તિનુ તોરેં॥
કાનન, ભૂધર,બારિ,બયારિ, મહાબિષુ,બ્યાધિ, દવા-અરિ ઘેરે।
સંકટ કોટિ જહાઁ ’તુલસી’ સુત,માતુ, પિતા,હિત,બંધુ ન નૈરે॥
રાખિહૈં રામુ કૃપાલુ તહાઁ, હનુમાનુ-સે સેવક હૈં જેહિ કેરે।
નાક, રસાતલ, ભૂતલમેં રઘુનાયકુ એકુ સહાયકુ મેરે॥
જબૈ જમરાજ-રજાયસતેં મોહિ લૈ ચલિહૈં ભટ બાઁધિ નટૈયા।
તાતુ ન માતુ,ન સ્વામિ-સખા, સુત-બંધુ બિસાલ બિપત્તિ બઁટૈયા॥
સાઁસતિ ઘોર, પુકારત આરત કૌન સુનૈ, ચહુઁ ઓર ડટૈયા।
એકુ કૃપાલ તહાઁ ’તુલસી’ દસરથ્થકો નંદનુ બંદિ-કટૈયા॥

૯૨

જહાઁ જમજાતના, ઘોર નદી, ભટ કોટિ જલચ્ચર દંત ટૈવેયા।
જહઁ ધાર ભયંકર,વારન પાર,ન બોહિત નાવ,ન નીક ખેવૈયા॥
’તુલસી’ જહઁ માતુ-પિતા ન સખા, નહિં  કોઉ કહૂઁ  અવલંબ દેવૈયા।
તહાઁ બુનુ કારન રામુ કૃપાલ બિસાલ ભુજા ગહિ કાઢ़િ લેવૈયા॥
જહાઁ હિત સ્વામિ, નસંગ સખા,બનિતા, સુત,બંધુ, ન બાપ, ન મૈયા।
કાય-ગિરા-મનકે જનકે અપરાધ સબૈ છલુ છાડ़િ છમૈયા॥
તુલસી! તેહિ કાલ કૃપાલ બિના દૂજો કૌન હૈ દારુન દુઃખ દમૈયા॥
જહાઁ સબ સંકટ, દુર્ગટ સોચુ, તહાઁ મેરો સાહેબુ રાખૈ રમૈયા॥
તાપસકો બરદાયક દેવ સબૈ પુનિ બૈરુ બઢ़ાવત બાઢ़ેં।

થોરેંહિ કોપુ, કૃપા પુનિ થોરેંહિ,બૈઠિ કૈ જોરત,તોરત ઠાઢ़ેં॥
ઠોંકિ-બજાઈ લખેં ગજરાજ, કહાઁ લૌં કહૌં કેહિ સોં રદ કાઢ़ેં।
આરતકે હિત નાથુ અનાથકે રામુ સહાય સહી દિન ગાઢ़ેં॥

૯૩

જપ,જોગ,બિરાગ, મહામખ-સાધન, દાન,દયા,દમ કોટિ કરૈ।
મુનિ-સિધ્દ, સુરેસુ, ગનેસુ, મહેસુ-સે સેવત જન્મ અનેક મરૈ॥
નિગમાગમ-ગ્યાન, પુરાન પઢ़ે, તપસાનલમેં જુગપુંજ જરૈ।
મનસોં પનુ રોઽપિ કહૈ તુલસી, રઘુનાથ બિના દુખ કૌન હરૈ॥
પાતક-પીન, કુદારદ-દીન મલીન ધરૈં કથરી-કરવા હૈ।
લોકુ કહૈ, બિધિહૂઁ  ન લિખ્યો સપનેહૂઁ  નહીં  અપને બર બાહૈ॥
રામકો કિંકરુ   સો તુલસી, સમુઝેંહિ ભલો, કહિબો ન રવા હૈ।
ઐસેકો ઐસો ભયો કબહૂઁ  ન ભજે બિનુ બાનરકે ચરવાહૈ॥
માતુ-પિતાઁ જગ જાઇ તજ્યો બિધિહૂઁ  ન લિખી કછુ ભાલ ભલાઈ॥
નીચ, નિરાદરભાજન, કાદર, કૂકર-ટૂકન લાગિ લલાઈ॥
રામુ-સુભાઉ સુન્યો તુલસીં  પ્રભુસોં કહ્યો બારક પેટુ ખલાઈ।
સ્વારથકો પરમારથકો રઘૂનાથુ સો સાહેબુ, ખોરિ ન લાઈ॥

૯૪

પાપ હરે, પરિતાપ હરે,તનુ પૂજિ ભો હીતલ સીતલતાઈ।
હંસુ કિયો બકતેં, બલિ જાઉઁ , કહાઁલૌં કહૌં કરુના-અધિકાઈ॥
કાલુ બિલોકિ કહૈ તુલસી,મનમેં પ્રભુકી પરતીતિ અઘાઈ।
જન્મુ જહાઁ, તહઁ રાવરે સોં નિબહૈ ભરિ દેહ સનેહ-સગાઈ॥
લોગ કહૈં, અરુ હૌંહુ કહૌં, જનુ ખોટો-ખરો રઘુનાયકહીકો।
રાવરી રામ! બડ़ી લઘુતા, જસુ મેરો ભયો સુખદાયકહીકો॥
કૈ યહ હાનિ સહૌ, બલિ જાઉઁ કિ મોહૂ કરૌ નિજ લાયકહીકો।
આનિ હિએઁ હિત જાનિ કરૌ,જ્યોં હૌં ધ્યાનુ ધરૌં ધનુ-સાયકહીકો॥
આપુ હૌં આપુકો નીકેં કૈ જાનત, રાવરો રામ! ભરાયો-ગઢ़ાયો।
કીરુજ્યૌં નામુ રટૈ તુલસી, સો કહૈ જગુ જાનકીનાથ પઢ़ાયો॥

૯૫

સોઈ હૈ ખેદુ,જો બેદુ કહૈ, ન ઘટૈ જનુ જો રઘુબીર બઢ़ાયો।
હૌંતો સદા ખરકો અસવાર, તિહારોઇ નામુ ગયંદ ચઢ़ાયો॥

છારતેં સઁવારિ કૈ પહારહૂ તેં ભારી કિયો,
ગારો ભયો પંચમેં પુનીત પચ્છુ પાઇ કૈ।

હૌં તો જૈસો તબ તૈસો અબ અધમાઈ કૈ કૈ,
પેટુ ભરૌં, રામ! રાવરોઈ ગુનુ ગાઈકે॥

આપને નિવાજેકી પૈ કીજૈ લાજ, મહારાજ!
મેરી ઓર હેરિ કૈ ન બૈઠિએ રિસાઇ કૈ।

પાલિકૈ કૃપાલ!બ્યાલ-બાલકો ન મારિયે,
ઔ કાટિએ ન નાથ ! બિષહૂકો રુખુ લાઇ કૈ॥

બેદ ન પુરાન-ગાનુ,જાનૌં ન બિગ્યાનુ ગ્યાનુ,
ધ્યાન-ધારના-સમાધિ-સાધન-પ્રબીનતા

નાહિન બિરાગુ,જોગ,જાગ ભાગ તુલસી કેં,
દયા-દાન દૂબરો હૌં, પાપહી કી પીનતા॥

લોભ-મોહ-કામ-કોહ-દોશ-કોસુ-મોસો કૌન?
કલિહૂઁ  જો સીખિ લઈ મેરિયૈ મલીનતા।

૯૬

એકુ હી ભરોસો રામ! રાવરો કહાવત હૌં,
રાવરે દયાલુ દીનબંધુ ! મેરી દીનતા॥

રાવરો કહાવૌં, ગુનુ ગાવૌં રામ! રાવરોઇ,
રોટી દ્વૈ હૌં પાવૌં રામ! રાવરી હીં  કાનિ હૌં।

જાનત જહાનુ, મન મેરેહૂઁ  ગુમાનુ બડ़ો,
માન્યો મૈં ન દૂસરો, ન માનત, ન માનિહૌં॥

પાઁચકી પ્રતીતિ ન ભરોસો મોહિ આપનોઈ,
તુમ્હ અપનાયો હૌં તબૈ હીં  પરિ જાનિહૌં।

ગઢ़િ-ગુઢ़િ છોલિ-છાલિ કુંદકી -સી ભાઈં બાતૈં
જૈસી મુખ કહૌં, તૈસી જીયઁ જબઆનિહૌં॥

બચન,બિકારુ,કરતબઉ ખુઆર, મનુ
બિગત-બિચાર, કલિમલકો નિધાનુ હૈ।

રામકો કહાઇ,નામુ બેચિ-બેચિ, ખાઇ સેવા-
સંગતિ ન જાઇ, પાછિલરકો ઉપખાનુ હૈ॥

તેહૂ તુલસીકો લોગુ બલો-ભલો કહૈ, તાકો
દૂસરો ન હેતુ,એકુ નીકેં કૈ નિદાનુ હૈ।
૯૭

લોકરીતિ બિદિત બિલોકિઅત જહાઁ-તહાઁ,
સ્વામીકેં સનેહઁ સ્વાનહૂ કો સનમાનુ હૈ॥
નામ-વિશ્વાસ

સ્વારથકો સાજુ ન સમાજુ પરમારથકો,
મોસો દગાબાજ દૂસરો ન જગજાલ હૈ।

કૈ ન આયોં,કરૌં ન કરૌગો કરતૂતિ ભલી,
લિખી ન બિરંચિહૂઁ   ભલાઇ ભૂલિ ભાલ હૈ॥

રાવરી સપથ, રામનામ હી કી ગતિ મેરેં,
ઇહાઁ ઝૂઠો ,ઝૂઠો  સો તિલોક તિહૂઁ  કાલ હૈ।

તુલસી કો ભલો પૈ તુમ્હારેં હી કિએઁ કૃપાલ,
કીજૈ ન બિલંબુ બલિ, પાનીભરી ખાલ હૈ॥

રાગુકો ન સાજુ , ન બિરાગુ,જોગ જાગ જિયઁ
કાયા નહિં  છાડ़િ દેત ઠાટિબો કુઠાટકો।

૯૮

મનોરાજુ કરત અકાજુ ભયો આજુ લગિ,
ચાહે ચારુ ચીર, પૈ લહૈ ન ટૂકુ ટાટકો॥

ભયો કરતારુ બડ़ે કૂરકો કૃપાલુ, પાયો
નામુપ્રેમુ-પારસુ, હૌં લાલચી બરાટકો।

’તુલસી’ બની હૈ રામ! રાવરેં બનાએઁ, નાતો
ધોબી-કૈસો કૂકરુ ન ઘરકો, ન ઘાટકો॥

ઊઁચો  મનુ, ઊઁચી  રુચિ, ભાગુ નીચો નિપટ હી,

લોકરીતિ-લાયક ન, લંગર લબારુ હૈ॥
સ્વારથુ અગમુ પરમારથકી કહા ચલી,

પેટકીં  કઠિન જગુ જીવકો જવારુ હૈ॥
ચાકરી ન આકરી, ન ખેતી, ન બનિજ-ભીખ,

જાનત ન કૂર કછુ કિસબ કબારુ હૈ।
તુલસીકી બાજી રાખિ રામહીકેં નામ, ન તુ

ભેંટ પિતરન કો ન મૂડ़હૂ મેં બારુ હૈ॥
૯૯

અપત-ઉતાર ,અપકારકો અગારુ, જગ
જાકી છાઁહ છુએઁ  સહમત બ્યાધ-બાઘકો।

પાતક-પુહુમિ  પાલિબેકો સહસાનનુ સો,
કાનનુ કપટકો,પયોધિ અપરાધકો॥

તુલસી-સે ભામકો ભો દાહિનો દયાનિધાનુ,
સુનત સિહાત સબ સિધ્દ સાધુ સાધકો।

રામનામ લલિત-લલામુ કિયો લાખનિકો,
બડ़ો કૂર કાયર કપૂત-કૌડ़ી આધકો॥

સબ અંગ હીન, સબ સાધન બિહીન મન-
બચન મલીન, હીન કુલ કરતૂતિ હૌં।

બુધિ-બલ-હીન, ભાવ-ભગતિ-બિહીન, હીન
ગુન, ગ્યાનહીન, હીન ભાગ હૂઁ  બિભૂતિ હૌં॥

તુલસી ગરીબ કી ગઈ-બહોર રામનામુ,
જાહિ જપિ જીહઁ રામહૂ કો બૈઠો ધૂતિ હૌં।

પ્રીતિ રામનામસોં પ્રતીતિ રામનામકી,
પ્રસાદ રામનામકેં પસારિ પાય સૂતિહૌં

૧૦૦

મેરેં જાન જબતેં હૌં જીવ હ્વૈ જનમ્યો જગ,
તબતેં બેસાહ્યો દામ લોહ, કોહ, કામકો।

મન તિન્હીકી સેવા,તિન્હિ સોં ભાઉ નિકો,
બચન બનાઇ કહૌં ’હૌં ગુલામુ રામકો’

નાથહૂઁ  ન અપનાયો, લોક ઝૂઠી  હ્વૈ પરી, પૈ
પ્રભુહૂ તેં પ્રબલ પ્રતાપુ પ્રભૂનામકો।

આપનીં ભલાઈ ભલો કીજૈ તૌ ભલાઈ, ન તૌ
તુલસીકો ખુલૈગો ખજાનો ખોટે દામકો

જોગ ન બિરાગુ, જપ,જાગ, તપ,ત્યાગુ, બ્રત,
તીરથ ન ધર્મ જાનૌં,બેદબિધિ કિમિ હૈ।

તુલસી-સો પોચ ન ભયો હૈ, નહિ વ્હેહૈ કહૂઁ ,
સોચૈં સબ, યાકે અઘ કૈસે પ્રભુ છમિહૈં॥

મેરેં તો ન ડરુ, રઘુબીર! સુનૌ, સાઁચી કહૌં,
ખલ અનખૈહૈં તુમ્હૈં,સજ્જન ન ગમિહૈં।

ભલે સુકૃતીકે સંગ મિહિ તુલાઁ તૌલિએ તૌ,
નામકેં પ્રસાદ ભારૂ મેરી ઓર નમિહૈં॥
૧૦૧

જાતિકે,સુજાતિકે,કુજાતિકે પેટાગિ બસ
ખાએ ટૂક સબકે, બિદિત બાત દુનીં  સો।

માનસ-બચન-કાયઁ કિએ પાપ સતિભાયઁ,
રામકો કહાઇ દાસુ દગાબાજ પુની સો।

રામનામકો પ્રભાઉ, પાઉ, મહિમા, પ્રતાપુ,
તુલસી-સો જગ મનિઅત મહામુની-સો।

અતિહીં  અભાગો, અનુરાગત ન રામપદ,
મૂઢ़! એતો બડ़ો અચિરિજુ દેખિ-સુની સો॥

જાયો કુલ મંગન, બધાવનો બજાયો, સુનિ

ભયો પરિતાપુ પાપુ જનની-જનકકો॥
બારેતેં લલાત-બિલલાત દ્વાર-દ્વાર દીન,

જાનત હો ચારિ ફલ ચારિ હી ચનકકો॥
તુલસી સો સાહેબ સમર્થકો સુસેવકુ હૈ,

સુનત સિહાત સોચુ બિધિહૂ ગનકકો।
નામુ રામ! રાવરો સયાનો કિધૌં બાવરો,

જો કરત ગિરીંતેં  ગરુ તૃનતેં તનકકો॥

૧૦૨

બેદહુઁ  પુરાન કહી, લોકહહૂઁ  બિલોકિઅત,
રામનામ હી સોં રીઝેં સકલ ભલાઈ હૈ।

કાસીહૂ કરત ઉપદેસત મહેસુ સોઈ,
સાધના અનેક ચિતઈ ન ચિત લાઈ હૈ॥

છાછીકો લલાત જે, તે રામનામકેં પ્રસાદ,
ખાત, ખુનસાત સોંધે દૂધકી મલાઈ હૈ।

રામરાજ સુનિઅત રાજનીતિકી અવધિ,
નામુ રામ! રાવરો તૌ ચામકી ચલાઈ હૈ॥

સોચ-સંકટનિ સોચુ સંકટુ પરત, જર
જરત, પ્રભાઉ નામ લલિત લલામકો।

બૂડ़િઔ તરતિ બિગરીઔ સુધરતિ બાત,
હોત દેખિ દાહિનો સુભાઉ બિધિ બામકો॥

ભાગત અભાગુ, અનુરાગત બિરાગુ,ભાગુ
જાગતઆલસિ તુલસીહૂ -સે નિકામકો।

ધાઈ ધારિ ફિરિકૈ ગોહારિ હિતકારી હોતિ,
આઈ મીચુ મિટતિ જપત રામનામકો॥
૧૦૩

આઁધરો અધમ જ़ડ़ જાજરો જરાઁ જવનુ
સૂકરકેં સાવક ઢકાઁ ઢકેલ્યો મગમેં।

ગિરો હિએઁ હહરિ ’હરામ હો, હરામ હન્યો’
હાય! હાય કરત પરીગો કાલફગમેં॥

’તુલસી’બિસોક હ્વૈ ત્રિલોકપતિ લોક ગયો
નામકેં પ્રતાપ, બાત બિદિત હૈ જગમેં।

સોઈ રામનામુ જો સનેહસોં જપત જનુ,
તાકી મહિમા ક્યોં કહી હૈ જાતિ અગમેં॥

જાપકી ન તપ-ખપુ કિયો, ન તમાઇ જોગ,
જાગ ન બિરાગ,ત્યાગ, તીરથ ન તનકો।

ભાઈકો ભરોસો ન ખરો-સો બૈરુ બૈરીહૂ સોં,

બલુ અપનો ન, હિતૂ જનની ન જનકો॥
લોકકો ન ડરુ, પરલોકકો ન સોચુ, દેવ-

સેવા ન સહાય, ગર્બુ ધામકો ન ધનકો।
રામહી કે નામતે જો હોઈ સોઈ નીકો લાગૈ,

ઐસોઈ સુભાઉ કછુ તુલસીકે મનકો॥
૧૦૪

ઈસુ ન, ગનેસુ ન, દિનેસુ ન, ધનેસુ ન,
સુરેસુ,સુર,ગૌરિ, ગિરાપતિ નહિ જપને।

તુમ્હરેઈ નામકો ભરોસો ભવ તરિબેકો,
બૈઠેં-ઉઠે,જાગત-બાગત, સોએઁ સપનેં॥

તુલસી હૈ બાવરો સો રાવરોઈ રાવરી સૌં,
રાવરેઊ જાનિ જિયઁ કીજિએ જુ અપને।

જાનકીરમન મેરે! રાવરેં બદનુ ફેરેં,
ઠાઉઁ ન સમાઉઁ કહાઁ, સકલ નિરપને॥

જાહિર જહાનમેં જમાનો એક ભાઁતિ ભયો,
બેંચિએ બિબુધધેનુ રાસભી બેસાહિએ।

ઐસેઊ કરાલ કલિકાલમેં કૃપાલ ! તેરે
નામકેં પ્રતાપ ન ત્રિતાપ તન દાહિએ॥

તુલસી તિહારો મન-બચન-કરમ, તેંહિ
નાતેં નેહ-નેમુ નિજઓરતેં નિબાહિએ।

રંકકે નેવાજ રઘુરાજ ! રાજા રાજનિકે,
ઉમરિ દરાજ મહારાજ તેરી ચાહિએ॥
૧૦૫

સ્વારથ સયાનપ, પ્રપંચુ પરમારથ,
કહાયો રામ! રાવરો હૌં,જાનત જહાન હૈ।

નામકેં પ્રતાપ બાપ !આજુ લૌં નિબાહી નીકેં,
આગેકો ગોસાઈ ! સ્વામી સબલ સુજાન હૈ॥

કલિકી કુચાલિ દેખિ દિન-દિન દૂની, દેવ!
પાહરૂઈ ચોર હેરિ હિએ હહરાન હૈ।

તુલસીકી ,બલિ, બાર-બારહીં  સઁભાર કીબી,
જદ્યપિ કૃપાનિધાનુ સદા સાવધાન હૈ॥

દિન-દિન દૂનો દેખિ દારિદુ, દુકાલુ, દુખુ,
દુરિત દુરાજુ સુખ-સુકૃત સકોચ હૈ।

માગેં પૈંત પાવત પચારિ પાતકી પ્રચંડ,
કાલકી કરાલતા, ભલેકો હોત પોચ હૈ॥

આપનેં તૌ એકુ અવલંબુ અંબ ડિંભ   જ્યોં,

સમર્થ સીતાનાથ સબ સંકટ બિમોચ હૈ।
૧૦૬

તુલસીકી સાહસી સરાહિએ કૃપાલ રામ!
નામકેં ભરોસેં પરિનામકો નિસોચ હૈ॥

મોહ-મદ માત્યો, રાત્યો કુમતિ-કુનારિસોં,
બિસારિ બેદ-લોક-લાજ,આઁકરો અચેતુ હૈ।

ભાવે સો કરત, મુઁહ આવૈ સો કહત, કછુ
કાહૂકી  સહત નાહિં  , સરકશ હેતુ હૈ॥

તુલસી અધિક અધમાઈ હૂ અજામિલતેં,
તાહૂમેં સહાય કલિ કપટનિકેતુ હૈ।

જૈબેકો અનેક ટેક, એક ટેક હ્વૈબેકી,જો
પેટ-પ્રિયપૂત હિત રામનામુ લેતુ હૈ॥
કલિવર્ણન

જાગિએ ન સોઇએ, બિગોઇએ જનમુ જાઁ ,
દુખ, રોગ રોઇએ, કલેસુ કોહ-કામકો।

૧૦૭

રાજા-રંક, રાગી ઓ બિરાગી, ભૂરિભાગી, યે
અભાગી જીવ જરત, પ્રભાઉ કલિ બામકો॥

તુલસી! કબંધ-કૈસો ધાઇબો બિચારુ અંધ !

ધંધ દેખિઅત જગ, સોચુ પરિનામકો।
સોઇબો જો રામકે સનેહકી સમાધિ-સુખુ,

જાગિબો જો જીહ જપૈ નીકેં રામનામકો॥
બરન-ધરમ ગયો,આશ્રમ નિવાસુ તજ્યો,

ત્રાસન ચકિત સો પરાવનો પરો-સો હૈ।
કરમુ ઉપાસના કુબાસનાઁ બિનાસ્યો ગ્યાનુ,

બચન-બિરાગ, બેષ જગતુ હરો-સો હૈ॥
ગોરખ જગાયો જોગુ, ભગતિ ભગાયો લોગુ,

નિગમ-નિયોગતેં સો કેલ હી છરો-સો હૈ।
કાયઁ-મન-બચન સુભાયઁ તુલસી હૈ જાહિ

રામનામકો ભરોસો,તાહિકો ભરોસો હૈ॥
૧૦૮

બેદ-પુરાન બિહાઇ સુપંથુ, કુમારગ, કોટિ કુચાલિ ચલી હૈ।
કાલુ કરાલ, નૃપાલ કૃપાલ ન, રાજસમાજુ બડ़ોઈ છલી હૈ॥
બર્ન-બિભાગ નઆશ્રમધર્મ, દુની દુખ-દોષ-દરિદ્ર-દલી હૈ।
સ્વારથકો પરમારથકો કલિ રામકો નામપ્રતાપુ બલી હૈ॥
ન મિટે ભવસંકટ, દુર્ઘટ હે તપ, તીરથ જન્મ અનેક અટો।
કલિમેં ન બિરાગુ, ન ગ્યાનુ કહૂઁ ,સબુ લાગત ફોકટ ઝૂઠ -જટો॥
નટુ જ્યોં જનિ પેટ-કુપેટક કોટિક ચેટક-કૌતુક-ઠાટ ઠટો।
તુલસી જો સદા સુખુ ચાહિઅ તૌ,રસનાઁ નિસિ-બાસર રામુ રટો॥
દમ દુર્ગમ ,દાન,દયા,મખ,કર્મ, સુધર્મ અધીન સબૈ ધનકો।
તપ,તીરથ,સાધન,જોગ, બિરાગસોં હોઇ,નહીં  દૃઢ़તા તનકો॥
કલિકાલ કરાલમું’રામકૃપાલુ’ યહૈ અવલંબુ બડ़ો મનકો।
’તુલસી’સબ સંજમહીન સબૈ,એક નામ-અધારુ સદા જનકો

પાઇ સુદેહ બિમોહ-નદી-તરની ન લહી, કરની ન કછૂ કી।
રાંકથા બરની ન બનાઇ, સુની ન કથા પ્રહ્લાદ ન ધ્રૂકી॥

૧૦૯

અબ જોર જરા જરિ ગાતુ ગયો, મન માનિ ગલાનિ કુબાનિ ન મૂકી।
નીકેં કૈ ઠીક દઈ તુલસી, અવલંબ બડ़ી ઉર આખર દૂકી॥

રામ-નામ-મહિમા

રામુ બિહાઇ ’મરા’ જપતેં બિગરી સુધરી કબિકોકિલહૂ કી।
નામહિ તેં ગજકી, ગનિકાકી, અજામિલકી ચલિ ગૈ ચલચૂકી॥
નામપ્રતાપ બડ़ેં કુસમાજ બજાઇ રહી પતિ પાંડુબધૂકી।
તાકો ભલો અજહૂઁ ’તુલસી’ જેહિ પ્રીતિ-પ્રતીતિ હૈ આખર દૂકી॥
નામ અજામિલ-સે ખલ તારન, તારન બારન-બારબધુકો।
નામ હરે પ્રહલાદ-બિષાદ, પિતા-ભય-સાઁસતિ સાગરુ સૂકો॥
નામસોં પ્રીતિ-પ્રતીતિ બિહીન ગિલ્યો કલિકાલ કરાલ, ન ચૂકો।
રાખિહૈં રામુ સો જાસુ હિએઁ તુલસી હુલસૈ બલુ આખર દૂકો

૧૧૦

જીવ જહાનમેં જાયો જહાઁ, સો તહાઁ, ’તુલસી’ તિહુઁ  દાહ દહો હૈ।
દોસુ ન કાહુ ,કિયો અપનો, સપનેહૂઁ  નહીં  સુખલેસુ લહો હૈ॥
રામકે નામતેં હોઉ સો હોઉ, ન સોઉ હિએઁ, રસના હીં  કહો હૈ।
કિયો ન કછૂ ,કરિબો ન કછૂ , કહિબો ન કછૂ ,મરિબોઇ રહો હૈ॥
જીજે ન ઠાઉઁ , નઆપન ગાઉઁ , સુરાલયહૂ કો ન સંબલુ મેરેં।
નામુ રટો,જમબાસ ક્યોં જાઉઁ કો આઇ સકૈ જમકિંકરુ   નેરેં॥
તુમ્હરો સબ ભાઁતિ તુમ્હારિઅ સૌં, તુમ્હહી બલિ હૌ મોકો ઠાહરુ હેરેં।
બૈરખ બાઁહ બસાઇએ પૈ તુલસી-ઘરુ બ્યાધ-અજામિલ-ખેરેં॥
કા કિયો જોગુ અજામિલજૂ ,ગનિકાઁ મતિ પેમ પગાઈ।
બ્યાધકો સાધુપનો કહિએ, અપરાધ અગાધનિ મેં હી જનાઈ॥
કરુનાકરકી કરુના કરુના હિત,નામ-સુહેત જો દેત દગાઈ।
કાહેકો ખીઝિઅ રીઝિઅ પૈ, તુલસીહુ સોં હૈ, બલિ સોઇ સગાઈ॥

૧૧૧

જે મદ-માર-બિકાર ભરે, તે અચાર-બિચાર સમીપ ન જાહીં ।
હૈ અભિમાનુ તઊ મનમેં, જનુ ભાષિહૈ દૂસરે દીનન પાહીં ?॥
જૌ કછુ બાત બનાઇ કહૌં, તુલસી તુમ્હમેં, તુમ્હહૂ ઉર માહીં ।
જાનકીજીવન!જાનત હૌ, હમ હૈં તુમ્હરે, તુમ મેં ,સકુ નાહીં

દાનવ-દેવ, અહીસ-મહીસ, મહામુનિ-તાપસ, સિધ્દ-સમાજી।
જગ-જાચક, દાનિ દુતીય નહીં , તુમ્હ હી સબકી સબ રાખત બાજી॥
એતે બડ़ે તુલસીસ! તઊ સબરીકે દિએ બિનુ ભૂખ ન ભાજી।
રામ ગરીબનેવાજ! ભએ હૌ ગરીબનેવાજ ગરીબ નેવાજી॥
કિસબી,કિસાન-કુલ,બનિક, ભિખારી, ભાટ,

ચાકર,ચપલ નટ, ચોર, ચાર ચેટકી।
૧૧૨

પેટકો પઢ़ત ગુન ગઢ़ત, ચઢ़ત ગિરિ,
અટત ગહન-ગન અહન અખેટકી॥

ઊઁચે -નીચે કરમ, ધરમ-અધરમ કરિ,
પેટ હી કો પચત, બેચત બેટા-બેટકી।

’તુલસી’ બુઝાઇ એક રામ ઘનસ્યામ હી તેં,
આગિ બડ़વાગિતેં બડ़ી હૈ આગિ પેટકી॥

ખેતી ન કિસાનકો,ભિખારીકો ન ભીખ, બલિ,
બનિકકો બનિજ, ન ચાકરકો ચાકરી।

જીવિકા બિહીન લોગ સીદ્યમાન સોચ બસ,
કહૈં એક એકન સોં’કહાઁ જાઈ, કા કરી?’

બેદહૂઁ  પુરાન કહી,લોકહૂઁ  બિલોકિઅત,
સાઁકરે સબૈ પૈ,રામ! રાવરેં કૃપા કરી।

દારિદ-દસાનન દબાઈ દુની, દીનબંધુ!
દુરિત-દહન દેખિ તુલસી હહા કરી॥
૧૧૩

કુલ- કરતૂતિ-ભૂતિ-કીરતિ-સુરૂપ-ગુન-
જૌબન જરત જુર, પરૈ ન કલ કહીં ।

રાજકાજુ કુપથ, કુસાજ ભોગ રોગ હી કે,
બેદ-બુધ બિદ્યા પાઇ બિબસ બલકહીં ॥

ગતિ તુલસીકી લખૈ ન કોઉ,જો કરત
પબ્બયતેં છાર, છારે પબ્બય પલક હીં ।

કાસોં કીજૈ રોષુ દીજૈ કાહી, પાહિ રામ!

કિયો કલિકાલ કુલિ ખલલુ ખલક હીં ॥
બબુર-બહેરેકો બનાઇ બાગુ લાઇયત,
રૂઁધિબેકો  સોઈ સુરતરુ કાટિયતુ હૈ।

ગારી દેત નીચ હરિચંદહૂ દધીચિહૂ કો,
આપને ચના ચબાઇ હાથ ચાટિયતુ હૈ॥

આપુ મહાપાતકી, હઁસત હરિ-હરહૂ કો,
આપુ હૈ અભાગી, ભરિભાગી ડાટિયતુ હૈ।

કલિકો કલુષ મન મલિન કિએ મહત,
મસકકી પાઁસુરી પયોધિ પાટિયતુ હૈ॥

૧૧૪

સુનિએ કરાલ કલિકાલ ભૂમિપાલ! તુમ્હ,
જાહિ ઘાલો ચાહિએ, કહૌ ધૌં રાખૈ તાહિ કો।

હૌ તૌ દીન દૂબરો, બિગારો-ઢારી રાવરો ન,
મૈંહૂ તૈંહૂ તાહિકો, સકલ જગુ જાહિકો॥

કામ,કોહૂ લાઇ કૈ દેખાઇયતઆઁખિ મોહિ,
એતે માન અકસુ કીબેકો આપુ આહિ કો॥

સાહેબુ સુજાન, જિન્હ સ્વાનહૂઁ  કો પચ્છુ કિયો,
રામબોલા નામુ, હૌં ગુલામુ રામસાહિકો॥
૧૧૫

સાઁચી કહૌ,કલિકાલ કરાલ !મૈં ઢારો-બિગારો તિહારો કહા હૈ।
કામકો, કોહકો,લોભકો, મોહકો મોહિસોં આનિ પ્રપંચુ રહા હૈ॥
હૌ જગનાયકુ લાયક આજુ , પૈ મેરિઔ ટેવ કુટેવ મહા હૈ।
જાનકીનાથ બિના ’તુલસી’ જગ દૂસરેસોં કરિહૌં ન હહા હૈ॥
ભાગીરથી-જલુ પાનકરૌં,અરુ નામ કૈ રામકે લેત નિતૈ હૌં।
મોકો ન લેનો, ન દેનો કછૂ , કલિ ! ભૂલી ન રાવરી ઓર ચિતેહૌ॥
જાનિ કૈ જોરુ કરૌ, પરિનામ તુમ્હૈ પછિતૈહૌ, પૈ મૈં ન ભિતેહૌં।
બ્રાહ્મનજ્યોં ઉગિલ્યો ઉરગારિ, હૌં ત્યૌં હીં  તિહારેં હિએઁ ન હિતૈહૌં॥

રાજમરાલકે બાલક પેલિ કૈ પાલત-લાલત ખૂસરકો।
સુચિ સુંદર સાલિ સકેલિ, સો બારિ કૈ બીજુ બટોરત ઊસરકો॥
ગુન-ગ્યાન-ગુમાનુ, ભઁભેરિ બડ़ી, કલપદ્રુમુ કાટત મૂસરકો।
કલિકાલ બિચારુ અચારુ હરો, નહિં  સૂઝૈ કછૂ ધમધૂસરકો॥

૧૧૬

કીબે કહા,પઢ़િબેકો કહા ફલુ, બૂઝિ ન બેદકો ભેદુ બિચારૈં।
સ્વારથકો પરમારથકો કલિ કામદ રામકો નામુ બિસારૈં॥
બાદ-બિબાદ બિષાદુ બઢ़ાઇ કૈ છાતી પરાઈ ઔ આપની જારૈં।
ચારિહુકો, છહુકો, નવકો, દસ-આઠકો પાઠુ કુકાઠુ જ્યોં ફારૈં॥
આગમ બેદ, પુરાન બખાનત મારગ કોટિન,જાહિં  ન જાને।
જે મુનિ તે પુનિ આપુહિ આપુકો ઈસુ કહાવત સિધ્દ સયાને॥
ધર્મ સબૈ કલિકાલ ગ્રસે, જપ,જોગ બિરાગુ લૈ જીવ પરાને।
કો કરિ સોચુ મરૈ ’તુલસી’ હમ જાનકીનાથકે હાથ બિકાને॥
ધૂત કહૌ, અવધૂત કહૌ, રજપૂતુ કહૌ,જોલહા કહૌ કોઊ।
કાહૂકી  બેટીસોં બેટા ન બ્યાહબ, કાહૂકી  જાતિ બિગાર ન સોઊ॥

૧૧૭

તુલસી સરનામ ગુલામુ હૈ રામકો,જાકો રુચૈ સો કહૈ કછુ ઓઊ।
માઁગિ કૈ ખૈબૌ, મસીતકો સોઇબો, લૈબોકો એકુ ન દૈબેકો દોઊ॥
મેરેં જાતિ-પાઁતિ ન ચહૌં કાહૂકી  જાતિ-પાઁતિ,
મેરે કોઊ કામકો ન હૌં કાહૂકે  કામકો

લોકુ પરલોકુ રઘુનાથહી કે હાથ સબ,
ભારી હૈ ભરોસો તુલસીકે એક નામકો॥

અતિહી અયાને ઉપખાનો નહિ બૂઝૈં લોગ,
’સાહ હી કો ગોતુ ગોતુ હોત હૈ ગુલામકો॥

સાધુ કૈ અસાધુ, કૈ ભલો કૈ પોચ,સોચુ કહા,
કાકાહૂકે  દ્વાર પરૌં,જો હૌં સો હૌં રામકો॥

કોઊ કહૈ, કરત કુસાજ, દગાબાજ બડ़ો,
કોઊ કહૈ રામકો ગુલામુ ખરો ખૂબ હૈ।

સાધુ જાનૈં મહાસાધુ, ખલ જાનૈં મહાખલ,
બાની ઝૂઁઠી  -સાઁચી કોટિ ઉઠત હબૂબ હૈ॥

ચહત ન કાહૂસોં ન કહત કાહૂકી  કછૂ ,
સબકી સહત , ઉર અંતર ન ઊબ હૈ।

તુલસીકો ભલો પોચ હાથ રઘુનાથહી કે
રામકી ભગતિ-ભૂમિ મેરી મતિ દૂબ હૈ॥

૧૧૮

જાગૈં જોગી-જંગમ, જતી-જમાતી ધ્યાન ધરૈં

ડરૈં ઉર ભારી લોભ, મોહ, કોહ,કામકે।
જાગૈં રાજા રાજકાજ, સેવક-સમાજ,સાજ,

સોચૈં સુનિ સમાચાર બડ़ે બૈરી બામકે॥
જાગૈં બુધ બિદ્યા હિત પંડિત ચકિત ચિત,

જાગૈં લોભી લાલચ ધરનિ ,ધન ધામકે।
જાગૈં ભોગી ભોગ હીં , બિયોગી, રોગી સોગબસ,

સોવૈં સુખ તુલસી ભરોસે એક રામકે॥
રામુ માતુ,પિતુ, બંધુ, સુજન, ગુરુ, પૂજ્ય, પરમહિત।
સાહેબુ, સખા,સહાય,નેહ-નાતે, પુનીત ચિત॥
દેસુ,કોસુ, કુલુ,કર્મ,દર્મ, ધનુ, ધામ,ધરનિ, ગતિ।
જાતિ-પાઁતિ સબ ભાઁતિ લાગિ રામહિ હમારિ પતિ॥

૧૧૯

મહારાજ, બલિ જાઉઁ , રામ ! સેવક-સુખદાયક ।
મહારાજ, બલિ જાઉઁ , રામ !સુન્દર સબ લાયક॥
મહારાજ, બલિ જાઉઁ , રામ ! રાજીવબિલોચન॥
બલિ જાઉઁ ,રામ ! કરુનાયતન, પ્રનતપાલ, પાતકહરન।
બલિ જાઉઁ , રામ ! કલિ-ભય-બિકલ તુલસિદાસુ રાખિઅ સરન॥
જય તાડ़કા-સુબાહુ -મથન મારીચ-માનહર!
મુનિમખ-રચ્છન-દચ્છ, સિલાતારન, કરુનાકર !

નૃપગન-બલ-મદ સહિત સંભુ-કોદંડ-બિહંડન !

જય કુઠારધરદર્પદલન દિનકરકુલમંડન॥
જય જનકનગર-આનંદપ્રદ, સુખસાગર, સુષમાભવન।
કહ તુલસિદાસુ સુરમુકુમનિ, જય જય જય જાનકિરમન॥

૧૨૦

જય જયંત-જયકર, અનંત, સજ્જનજનરંજન!
જય બિરાધ-બધ-બિદુષ, બિબુધ-મુનિગન-ભય-ભંજન
જય નિસિચરી-બિરૂપ-કરન રઘુબંસબિભૂષન!
સુભટ ચતુર્દસ-સહસ દલન ત્રિસિરા-ખર-દૂષન॥
જય દંડકબન-પાવન-કરન,તુલસિદાસ-સંસય-સમન!
જગબિદિત જગતમનિ, જયતિ જય જય જય જય જાનકિરમન!
જય માયામૃગમથન, ગીધ-સબરી-ઉધ્દારન !

જય કબંધસૂદન બિસાલ તરુ તાલ બિદારન !

દવન બાલિ બલસાલિ, થપન સુગ્રીવ, સંતહિત !

કપિ કરાલ ભટ ભાલુ કટક પાલન,કૃપાલચિત!
જય સિય-બિયોગ-દુખ હેતુ કૃત-સેતુબંધ બારિધિદમન !

દસસીસ બિભીષન અભયપ્રદ, જય જય જય જાનકિરમન !

૧૨૧

રામપ્રેમકી પ્રધાનતા
કનકકુધરુ કેદારુ, બીજુ સુંદર સુરમનિ બર।
સીંચિ કામધુક ધેનુ સુધામય પય બિસુધ્દતર॥
તીરથપતિ અંકુરસરૂપ જચ્છેસ રચ્છ તેહિ।
મરકતમય સાખા-સુપુત્ર, મંજરય લચ્છિ જેહિ॥
કૈવલ્ય સકલ ફલ, કલપતરુ,સુભ સુભાવ સબ સુખ બરિસ।
જાય સો સુભટુ સમર્થ પાઇ રન રારિ ન મંડૈ।
જાય સો જતી કહાય બિષય-બાસના ન છંડૈ ॥
જાય ધનિકુ બિનુ દાન,જાય નિર્ધન બિનુ ધર્મહિ।
જાય સો પંડિત પઢ़િ પુરાન જો રત ન સુકર્મહિ॥
સુત જાય માતુ-પિતુ-ભક્તિ બિનુ, તિય સો જાય જેહિ પતિ ન હિત।

સબ જાય દાસુ તુલસી કહૈ,જૌં ન રામપદ નેહુ નિત॥

૧૨૨

કો ન ક્રોધ નિરદહ્યો, કામ બસ કેહિ નહિ કીન્હો?
કો ન લોભ દૃઢ़ ફંદ  બાઁધિ ત્રાસન કરિ દીન્હો ?
કૌન હૃદયઁ નહિ લાગ કઠીન અતિ નારિ-નયન-સર?
લોચનજુત નહિ અંધ ભયો શ્રી પાઇ કૌન નર ?
સુર-નાગ-લોક મહિમંડલહુઁ  કો જુ મોહ કીન્હો જય ન ?

કહ તુસિદાસુ સો ઊબરૈ, જેહિ રાખ રામુ રાજિવનયન॥
ભૌંહ-કમાન સઁધાન સુઠાન જે નારિ-બિલોકનિ-બાનતેં બાઁચે।
કોપ-કૃસાનુ ગુમાન-અવાઁ ઘટ-જ્યોં જિનકે મન આવ નઆઁચે।
લોભ સબૈ નટકે બસ હ્વૈ કપિ-જ્યોં જગમેં બહુ નાચ ન નાચે
નીકે હૈં સાધુ સબૈ તુલસી, પૈ તેઈ રઘુબીરકે સેવક સાઁચે॥
બેષ સુબનાઇ સુચિ બચન કહૈં ચુવાઇ
જાઇ તૌ ન જરનિ ધરનિ-ધન-ધામકી।

૧૨૩

કોટિક ઉપાય કરિ લાલિ પાલિઅત દેહ,
મુખ કહિઅત ગતિ રામહીકે નામકી॥

પ્રગટૈં ઉપાસના, દુરાવૈં દુરબાસનાહિ,
માનસ નિવાસભૂમિ લોભ-મોહ-કામકી।

રાગ-રોષ-ઇરિષા-કપટ-કુટિલાઈ ભરે
તુલસી-સે ભગત ભગતિ ચહૈં રામકી॥

કાલિહીં  તરુન તન, કાલિહીં  ધરનિ-ધર,
કાલિહીં  જિતૌંગો રન, કહત કુચાલિ હૈ।

કાલિહીં  સાધૌંગો કાજ, કાલિહીં  રાજા-સમાજ,
મસક હ્વૈ કહૈ, ’ ભાર મેરે મેરુ હાલિહૈ’॥

તુલસી યહી કુભાઁતિ ઘને ઘર ઘાલિ આઈ,
ઘને ઘર ઘાલતિ હૈ, ઘને ઘર ઘાલિહૈ।

દેખત- સુનત-સમુઝતહૂ ન સૂઝૈ સોઈ,

કબહૂઁ  કહ્યો ન કાલહૂ કો કાલુ કાલિ હૈ॥
૧૨૪

રામભક્તિકી યાચના

ભયો ન તિકાલ તિહૂઁ  લોક તુલસી-સો મંદ,
નિંદૈં   સબ સાધુ,સુનિ માનૌં ન સકોચુ હૌં।

જાનત ન જોગુ હિયઁ હાનિ માનૈં જાનકીસુ,
કાહેકો પરેખો,પાપી પ્રપંચી પોચુ હૌં॥

પેટ ભરિબેકે કાજ મહારાજકો કહાયોં
મહારાજહૂઁ  કહ્યો હૈ પ્રનત-બિમોચુ હૌં।

નિજ અઘજાલ, કલિકાલકી કરાલતા
બિલોકિ હોત બ્યાકુલ, કરત સોઈ સોચુ હૌં॥

ધર્મ કેં સેતુ જગમંગલકે હેતુ ભૂમિ-
ભારુ હરિબેકો અવતારુ લિયો નરકો।

નીતિ ઔ પ્રતીતિ-પ્રીતિપાલ ચાલિ પ્રભુ માનુ
લોક-બેદ રાખિબેકો પનુ રઘુબરકો॥

બાનર-બિભીષનકી ઓર કે કનાવડ़ે હૈં,
સો પ્રસંગુ સુનેં અંગુ જરે અનુચરકો।

રાખે રીતિ આપની જો હોઇ સોઈ કીજૈ, બલિ,
તુલસી તિહારો ઘર જાયઊ હૈ ઘરકો॥
૧૨૫

નામ મહારાજકે નિબાહ નીકો કીજૈ ઉર
સબહી સોહાત, મૈં ન લોગનિ સોહાત હૌં।

કીજૈ રામ! બાર યહિ મેરી ઓર ચષ-કોર
તાહિ લગિ રંક જ્યોં સનેહ કો લલાત હૌં॥

તુલસી બિલોકિ કલિકાલકી કરાલતા
કૃપાલકો સુભાઉ સમુઝત સકુચાત હૌં

લોક એક ભાઁતિકો, ત્રિલોકનાથ લોકબસ
આપનો ન સોચુ, સ્વામી-સોચહીં  સુખાત હૌં॥
પ્રભુકી મહત્તા ઔર દયાલુતા

તૌલૌં લોભ લોલુપ લલાત લાલચી લબાર,
બાર-બાર લાલચુ ધરનિ-ધન-ધામકો।

૧૨૬

તબલૌં બિયોગ-રોગ-સોગ, ભોગ જાતનાકો
જુગ સમ લાગત જીવનુ જામ-જામકો।

તૌલૌં દુખ-દારિદ દહત અતિ નિત તનુ
તુલસી હૈ કિંકરુ   બિમોહ-કોહ-કામકો।

સબ દુખ આપને, નિરાપને સકલ સુખ,
જૌલૌં જનુ ભયો ન બજાઇ રાજા રામકો॥

તૌલૌં મલીન , હીન દીન, સુખ સપનેં ન,
જહાઁ-તહાઁ દુખી જનુ ભાજનુ કલેસકો।

તૌલૌં ઉબેને પાય ફિરત પેટૌ ખલાય
બાય મુહ સહત પરાભૌ દેસ-દેસકો।

તબલૌં દયાવનો દુસહ દુખ દારિદકો,
સાથરીકો સોઇબો,ઓઢ़િબો ઝૂને  ખેસકો॥

જબલૌં ન ભજૈ જીહઁ જાનકી-જીવન રામુ,
રાજનકો રાજા સો તૌ સાહેબુ મહેસકો॥

ઈસનકે ઈસ, મહારાજનકે મહારાજ,
દેવનકે દેવ, દેવ! પ્રાનહુકે પ્રાન હૌ।
૧૨૭

કાલહૂકે કાલ, મહાભૂતનકે મહાભૂત,
કર્મહૂકે  કરમ, નિદાનકે નિદાન હૌ।

નિગમ કો અગમ, સુગમ તુલસીહૂ -સેકો
એતે માન સીલસિંધુ  , કરુનાનિધાન હૌ।

મહિમા અપાર, કાહૂ બોલકો ન વારાપાર,
બડ़ી સાહબીમેં નાથ ! બડ़ે સાવધાન હૌ॥

આરતપાલ કૃપાલ જો રામુ જેહીં  સુમિરે તેહિકો તહઁ ઠાઢેં।
નામ-પ્રતાપ-મહામહિમા અઁકરે કિયે ખોટેઉ છોટેઉ બાઢ़ે॥
સેવક એકતેં એક અનેક ભએ તુલસી તિહુઁ  તાપ ન ડાઢ़ે।

પ્રેમ બદૌં પ્રહલાદહિકો, જિન પાહનતેં પરમેસ્વરુ કાઢ़ે॥

કાઢ़િ કૃપાન, કૃપા ન કહૂઁ , પિતુ કાલ કરાલ બિલોકિ ન ભાગે।
’રામ કહાઁ? સબ ઠાઊઁહૈં ,’ ખંભમેં? ’હાઁ ’સુનિ હાઁક નૃકેહરિ જાગે॥
બૈરિ બિદારિ ભએ બિકરાલ, કહેં પ્રલાદહિકેં અનુરાગે।
પ્રીતિ-પ્રતીતિ બડ़ી તુલસી, તબતેં સબ પાહન પૂજન લાગે॥

૧૨૮

અંતરજામિહુતેં બડ़ે બાહેરજામિ હૈં રામ, જે નામ લિયેતેં।
ધાવત ધેનુ પેન્હાઇ લવાઈ જ્યોં બાલક-બોલનિ કાન કિયેતેં॥
આપનિ બૂઝિ કહૈ તુલસી, કહિબેકી ન બાવરિ બાત બિયેતેં।
પૈજ પરેં પ્રહલાદહુકો પ્રગટે પ્રભુ પાહનતેં, ન હિયેતેં॥
બાલકુ બોલિ દિયો બલિ કાલકો કાયર કોટિ કુચાલિ ચલાઈ।
પાપી હૈ બાપ, બડ़ે પરતાપતેં આપનિ ઓરતેં ખોરિ ન લાઈ॥
ભૂરિ દઈં બિષમૂરિ, ભઈ પ્રહલાદ-સુધાઈં સુધાકી મલાઈ।
રામકૃપાઁ તુલસી જનકો કગ હોત ભલેકો ભલાઈ ભલાઈ॥
કંસ કરી બૃજબાસિન પૈ કરતૂતિ કુભાઁતિ, ચલી ન ચલાઈ।
પંડૂકે પૂત સપૂત, કપૂત સુજોધન ભો કલિ છોટો છલાઈ॥

૧૨૯

કાન્હ કૃપાલ બડ़ે નતપાલ, ગએ ખલ ખેચર ખીસ ખલાઈ।
ઠીક પ્રતીતિ કહૈ તુલસી, જગ હોઈ ભલે કો ભલાઈ ભલાઈ॥
અવનીસ અનેક ભએ અવનીં , જિનકે ડરતેં સુર સોચ સુખાહીં ।
માનવ-દાનવ-દેવ સતાવન રાવન ઘાટિ રચ્યો જગ માહીં ॥
તે મિલિયે ધરિ ધૂરિ સુજોધનુ, જે ચલતે બહુ છત્રકી છાઁહીં ।
બેદ પુરાન કહૈં ,જગુ જાન, ગુમાન, ગોબિંદહિ   ભાવત નાહીં ॥

ગોપિયોંકા અનન્ય પ્રેમ

જબ નૈનન પ્રીતિ ઠઈ ઠગ સ્યામ સોં,સ્યાની સખી હઠિ હૌં બરજી।
નહિ જાનો બિયોગુ-સો રોગુ હૈ આગેં, ઝુકી  તબ હૌં તેહિ સોં તરજી॥
અબ દેહ ભઈ પટ નેહકે ઘાલે સોં,બ્યૌંત કરૈ બિરહા-દરજી।

બ્રજરાજકુમાર બિના સુનુ ભૃંગ ! અનંગુ ભયો જિયકો ગરજી॥

૧૩૦

જોગ-કથા પઠઈ બ્રજકો,સબ સો સઠ ચેરીકી ચાલ ચલાકી।
ઊધૌ જૂ !ક્યૌં ન કહૈ કુબરી,જો બરી નટનાગર હેરિ હલાકી॥
જાહિ લગૈ પરિ જાને સોઈ, તુલસી સો સોહાગિનિ નંદલલાકી।
જાની હૈ જાનપની હરિકી, અબ બાઁધિયૈગી કછુ મોટિ કલાકી॥
પઠયો હૈ છપદુ છબીલેં કાન્હ કૈહૂઁ  કહૂઁ
ખૌજિકૈ ખવાસુ ખાસો કુબરી-સી બાલકો।

ગ્યાનકો ગઢ़ૈયા,બિનુ ગિરાકો પઢ़ૈયા,બાર-
ખાલકો કઢ़ૈયા, સો બઢ़ૈયા ઉર-સાલકો॥

પ્રીતિકો બધીક,રસ રીતિકો અધિક,નીતિ-
નિપુન, બિબેકુ હૈ, નિદેસુ દેસ-કાલકો।

તુલસી કહેં ન બનૈ, સહેં હી બનૈગી સબ
જોગુ ભયો જોગકો બિયોગુ નંદલાલકો॥

૧૩૧

વિનય
હનુમાન વ્હે કૃપાલ, લાડિલે લખનલાલ!
ભાવતે ભરત! કીજૈ સેવક-સહાય જૂ।

બિનતી કરત દીન દૂબરો દયાવનો સો
બિગરેતેં આપુ હી સુધારિ લીજે ભાય જૂ॥

મેરી સાહિબિની સદા સીસપર બિલસતિ
દેબિ ક્યોં ન દાસકો દેખાઇયત પાય જૂ।

ખીઝહૂમેં રીઝિબેકી બાનિ સદા રીઝત હૈં,
રીઝે હ્વૈહૈં , રામકી દોહાઈ, રઘુરાય જૂ॥

બેષ બિરાગકો, રાગ ભરો મનુ માય! કહૌં સતિભાવ હૌં તોસોં।
તેરે હી નાથકો નામુ લૈ બેચિ હૌં પાતકી પાવઁર પ્રાનનિ પોસોં॥
એતે બડ़ે અપરાધી અઘી કહુઁ , તૈં કહુ , અંબ! કિ મેરો તૂઁ મોસોં।
સ્વારથકો પરમારથકો પરિપુરન ભો, ફિરિ ઘાટિ ન હોસોં॥

૧૩૨

સીતાવટ-વર્ણન
જહાઁ બાલમીકિ ભએ બ્યાધતેં મુનિંદુ   સાધુ

’મરા મરા’ જપેં સિખ સુનિ રિષિ સાતકી।
સીયકો નિવાસ, લવ-કુસકો જનમથલ

તુલસી છુવત  છાઁહ તાપ ગરૈ ગાતકી॥
બિટપમહીપ સુરસરિત સમીપ સોહૈ,

સીતાબટુ પેખત પુનીત હોત પાતકી।
બારિપુર દિગપુર બીચ બિલસતિ ભૂમિ,

અંકિત જો જાનકી-ચરન-જલજાતકી॥
મરકતબરન પરન ,ફલ માનિક-સે
લસૈ જટાજૂટ જનુ રૂખબેષ હરુ હૈ।

સુષમાકો ઢૈરુ કૈધૌં સુકૃત-સુમેરુ કૈધૌં,
સંપદા સકલ મુદ-મંગલકો ઘરુ હૈ॥

દેત અભિમત જો સમેત પ્રીતિ સેઇયે
પ્રતીતિ માનિ તુલસી, બિચારિ કાકો થરુ હૈ।

સુરસરિ નિકટ સુહાવની અવનિ સોહૈ
રામરવનિકો બટુ કલિ કામતરુ હૈ॥
૧૩૩

દેવધુનિ પાસ, મુનિબાસુ,શ્રીનિવાસુ જહાઁ,

પ્રાકૃતહૂઁ  બટ-બૂટ બસત પુરારિ હૈં।
જોગ-જપ-જાગકો, બિરાગકો પુનીત પીઠુ

રાગિનિ પૈ સીઠિ ડીઠિ બાહરી નિહારિ હૈં॥
’આયસુ’, ’આદેસ’, ’બાબૂ’ ભલો-ભલો ભાવસિધ્દ

તુલસી બિચારિ જોગી કહત પુકારિ હૈં।
રામ-ભગતનકો તૌ કામતરુતેં અધિક,

સિયબટુ સેયેં કરતલ ફલ ચારિ હૈં॥

ચિત્રકૂટ-વર્ણન

જહાઁ બનુ પાવનો સુહાવને બિહંગ-મૃગ,
દેખિ અતિ લાગત અનંદુ ખેત-ખૂઁટ-સો।

૧૩૪

સીતા-રામ-લખન-નિવાસુ, બાસુ મુનિનકો,
સિધ્દ-સાધુ-સાધક સબૈ બિબેક-બૂટ-સો॥

ઝરના ઝરત ઝારિ સીતલ પુનીત બારિ,
મંદાકિનિ મંજુલ મહેસજટાજૂટ-સો।

તુલસી જૌં રામસો સનેહુ સાઁચો ચાહિયે તૌ,
સેઇયે સનેહસોં બિચિત્ર ચિત્રકૂટ સો॥

મોહ-બન-કલિમલ-પલ-પીન જાનિ જિય
સાધુ-ગાઇ-બિપ્રનકે ભયકો નેવારિહૈ।

દીન્હીહૈ રજાઇ રામ, પાઇ સો સહાઇ લાલ
લખન સમત્થ બીર હેરિ-હેરિ મારિહૈ॥

માદાકિની મંજુલ કમાન અસિ,બાન જહાઁ
બારિ-ધાર ધીર ધરિ સુકર સુધારિહૈ।

ચિત્રકૂટ અચલ અહેરિ બૈઠ્યો ઘાત માનો
પાતકકે બ્રાત ઘોર સાવજ સઁઘારિહૈ॥

લાગિ દવારિ પહાર ઠહી, લહકી કપિ લંક જથા ખરખૌકી।
ચારુ ચુઆ ચહુઁ ઓર ચલૈં, લપટૈં-ઝપટૈં સો તમીચર તૌંકી॥

૧૩૫

ક્યૌં કહિ જાત મહાસુષમા, ઉપમા તકિ તાકત હૈ કબિ કૌં કી।
માનો લસી તુલસી હનુમાન હિએઁ જગજીતિ જરાયકી ચૌકી॥

તીર્થરાજ-સુષમા

દેવ કહૈં અપની-અપના, અવલોકન તીરથરાજુ ચલો રે।
દેખિ મિટૈં અપરાધ અગાધ, નિમજ્જત સાધુ-સમાજુ ભલો રે॥
સોહૈ સિતાસિતકો મિલિબો, તુલસી હુલસૈ હિય હેરિ હલોરે।
માનો હરે તૃન ચારુ ચરૈં બગરે સુરધેનુકે ધૌલ કલોરે॥

શ્રીગઙ્ગા -મહાત્મ્ય

દેવનદી કહઁ જો જન જાન કિએ મનસા, કુલ કોટિ ઉધારે।
દેખિ ચલે ઝગરૈં સુરનારિ, સુરેસ બનાઇ બિમાન સઁવારે॥
પૂજાકો સાજુ બિરંચિ  રચૈં તુલસી, જે મહાતમ જાનનિહારે।
ઓકકી નીવ પરી હરિલોક બિલોકત ગંગ ! તરંગ તિહારે॥

૧૩૬

બ્રહ્મુ જો બ્યાપકુ બેદ કહૈં, ગમ નાહિં  ગિરા ગુન-ગ્યાન-ગુનીકો।
જો કરતા, ભરતા, હરતા,સુર-સાહેબુ,સાહેબુ દીન-દુનીકો॥
સોઇ ભયો દ્રવરૂપ સહી,જો હૈ નાથુ બિરંચિ  મહેસ મુનીકો।
માનિ પ્રતીતિ સદા તુલસી જલુ કાહે ન સેવત દેવધુનીકો॥
બારિ તિહારો નિહારિ મુરારિ ભએઁ પરસેં પદ પાપુ લહૌગો॥
ઈસ હ્વૈ સીસ ધરૌં પૈ ડરૌં , પ્રભુકી સમતાઁ બડ़ે દોષ દહૌંગો॥
બરુ બારહિં  બાર સરીર ધરૌં,રઘુબીરકો હ્વૈ તવ તીર રહૌંગો।
ભાગીરથી! બિનવૌં કર જોરિ, બહોરિ ન ખોરિ લગૈ સો કહૌંગો॥

૧૩૭

અન્નપૂર્ણા-મહાત્મ્ય

લાલચી લલાત, બિલલાત દ્વાર-દ્વાર દીન,
બદન મલીન, મન મિટૈ ના બિસૂરના।

તાકત સરાધ, કૈ બિબાહ, કૈ ઉછાહ કછૂ ,
ડોલૈ લોલ બૂઝત સબદ ઢોલ-તૂરના॥

પ્યાસેહૂઁ  ન પાવૈ બારિ, ભૂખેં ન ચનક ચારિ,
ચાહત અહારન પહાર, દારિ ઘૂર ના।

સોકકો અગાર, દુખભાર ભરો તૌલૌં જન
જૌલૌં દેબી દ્રવૈ ન ભવાની અન્નપરના॥
શંકર-સ્તવન

ભસ્મ અંગ, મર્દન અનંગ, સંતત અસંગ હર।
સીસ ગંગ, ગિરિજા અર્ધંગ, ભૂષન ભુજંગબર ॥

મુંડમાલ, બિધુ બાલ ભાલ,ડમરુ કપાલુ કર।
બિબુધબૃંદ-નવકુમુદ-ચંદ, સુખકંદ  સૂલધર॥
ત્રિપુરારિ ત્રિલોચન, દિગ્બસન, બિષભોજન, ભવભયહરન।
કહ તુલસિદાસુ સેવત સુલભ સિવ સિવ સિવ સંકર સરન॥

૧૩૮

ગરલ-અસન દિગબસન બ્યસન ભંજન જનરંજન।
કુંદ -ઇંદુ -કર્પર-ગૌર સચ્ચિદાનંદઘન॥
બિકટબેષ, ઉર સેષ, સીસ સુરસરિત સહજ સુચિ।
સિવ અકામ અભિરામધામ નિત રામનામ રુચિ॥
કંદર્પદર્પ  દુર્ગમ દમન ઉમારમન ગુનભવન હર।
ત્રિપુરારિ! ત્રિલોચન! ત્રિગુનપર! ત્રિપુરમથન! જય ત્રિદસબર॥
અરધ અંગ અંગના, નામુ જોગીસુ,જોગપતિ।
બિષમ અસન દિગબસન, નામ બિસ્બેસુ બીસ્વગતિ॥
કર કપાલ, સિર માલ બ્યાલ, બિષ-ભૂતિ-બિભૂષન।
નામ સુધ્દ, અબિરુધ્દ, અમર અનવદ્ય, અદૂષન॥
બિકરાલ-ભૂત-બેતાલ-પ્રિય ભીમ નામ, ભવભયદમન।
સબ ‘બિધિ સમર્થ, મહિમા અકથ, તુલસિદાસ-સંસય-સમન॥

૧૩૯

ભૂતનાથ ભયહરન ભીમ ભયભવન ભૂમિધર।
ભાનુમંત ભગવંત ભૂતિભૂષન ભુજંગબર ॥
ભવ્ય ભાવબલ્લભ ભવેસ ભવ-ભાર-બિભંજન
ભૂરિભોગ ભૈરવ કુજોગગંજન જનરંજન॥
ભારતી-બદન બિષ-અદન સિવ સસિ-પતંગ-પાવક-નયન।
કહ તુલસિદાસ કિન ભજસિ મન ભદ્રસદન મર્દનમય॥
નાગો ફિરૈ કહૈ માગનો દેખિ ’ન ખાઁગો કછૂ ’, જનિ માગિયે થોરો।
રાઁકનિ નાકપ રીઝિ કરૈ તુલસી જગ જો જુરૈં જાચક જોરો॥

નાક સંવારત આયો હૌં નાકહિ, નાહિં  પિનાકિહિ નેકુ નિહોરો।
બ્રહ્મા કહૈ, ગિરિજા! સિખવો પતિ રાવરો, દાનિ હૈ બાવરો ભોરો॥
બિષુ પાવકુ બ્યાલ કરાલ ગરેં, સરનાગત તૌ તિહુઁ  તાપ ન ડાઢ़ે॥
ભૂત બેતાલ સખા, ભવ નામુ દલૈ પલમેં ભવકે ભય ગાઢ़ે॥

૧૪૦

તુલસીસુ દરિદ્રુ-સિરોમનિ, સો સુમિરેં દુખ-દારિદ હોહિં  ન ઠાઢ़ે।
ભૌનમેં ભાઁગ,ધતુરોઈ આઁગન, નાગેકે આગેં હૈં માગને બાઢ़ે॥
સીસ બસૈ બરદા, બરદાનિ, ચઢ્યોબરદા, ધરન્યો બરદા હૈ।
ધામ ધતૂરો, બિભૂતિકો કૂરો,નિવાસુ જહાઁ સબ લૈ મરે દાહૈં॥
બ્યાલી કપાલી હૈ ખ્યાલી, ચહૂઁ દિસિ ભાઁગકી ટાટિન્હકે પરદા હૈં।
રાઁકસિરોમનિ કાકિનિભાગ બિલોકત લોકપ કો કરદા હૈ॥
દાનિ જો ચારિ પદારથકો, ત્રિપુરારિ, તિહૂઁ  પુરમેં સિર ટીકો।
ભોરો ભલો, ભલે ભાયકો ભૂખો, ભલોઈ કિયો સુમિરેં તુલસીકો॥
તા બિનુ આસકો દાસ ભયો,કબહૂઁ  ન મિટ્યો લઘુ લાલચુ જીકો।
સાધો કહા કરિ સાધન તૈં,જો પૈ રાધો નહીં  પતિ પારબતીકો॥

૧૪૧

જાત જરે સબ લોક બિલોકિ તિલોચન સો બિષુ લોકિ લિયો હૈ।
પાન કિયો બિષુ, ભૂષન ભો, કરુનાબરુનાલય સાઇઁ -હિયો હૈ।
મેરોઇ ફોરિબે જોગુ કપારુ, કિધૌં કછુ કાહૂઁ  લખાઇ દિયો હૈ
કાહે ન કાન કરૌં બિનતી તુલસી કલિકાલ બેહાલ કિયો હૈ॥
ખાયો કાલકૂટુ ભયો અજર અમર તનુ,

ભવનુ મસાનુ, ગથ ગાઠરી ગરદકી।
ડમરુ કપાલુ કર,ભૂષન કરાલ બ્યાલ,

બાવરે બડ़ેકી રીઝ બાહન બરદકી॥
તુલસી બિસાલ ગોરે ગાત બિલસતિ ભૂતિ,

માનો હિમગિરિ ચારુ ચાઁદની સરદકી।
અર્થ-ધર્મ-કામ-મોચ્છ બસત બિલોકનિમેં,

કાસી કરામાતિ જોગી જાગતિ મરદકી॥

પિંગલ   જટાકલાપુ માથેપૈ પુનીત આપુ,

પાવક નૈના પ્રતાપ ભ્રૂપર બરત હૈ।
૧૪૨

લોયન બિસાલ લાલ, સોહૈ બાલચંદ્ર ભાલ,
ખંઠ કાલકૂટુ ,બ્યાલ-ભૂષન ધરત હૈ॥

સુંદર દિગંબર, બિભૂતિ ગાત, ભાઁગ ખાત,
રૂરે સૃંગી પુરેં કાલ-કંટક હરત હૈં।

દેત ન અઘાત રીઝિ,જાત પાત આકહીકેં
ભોરાનાથ જોગી જબઔઢર ઢરત હૈં॥

દેત સંપદાસમેત શ્રીનિકેત જાચકનિ,
ભવન બિભૂતિ-ભાઁગ, બૃષભ બહનુ હૈ।

નામ બામદેવ દાહિનો સદા અસંગ રંગ
અર્ધ્દ અંગ અંગના, અનંગકો મહનુ હૈ॥

તુલસી મહેસકો પ્રભાવ ભાવહીં  સુગમ
નિગમ-અગમહૂકો જાનિબો ગહનુ હૈ।

ભેષ તૌ ભિખારકો ભયંકરરૂપ સંકર
દયાલ દીનબંધુ દાનિ દારિદદહનુ હૈ॥

૧૪૩

ચાહૈ ન અનંગ- અરિ એકૌ અંગ માગનેકો
દેબોઈ પૈ જાનિયે,સુભાવસિધ્દ બાનિ સો।

બારિ બુંદ ચારિ ત્રિપુરારિ પર ડારિયે તૌ
દેત ફલ ચારિ, લેત સેવા સાઁચી માનિ સો॥

તુલસી ભરોસો ન ભવેસ ભોરાનાથકો તૌ
કોટિક કલેસ કરૌ, મરૌ છાર છાનિ સો।

દારિદ દમન દૂખ-દોષ દાહ દાવાનલ
દુની ન દયાલ દૂજો દાનિ સૂલપાનિ-સો॥

કાહેકો અનેક દેવ સેવત જાગૈ મસાન
ખોવત અપાન, સઠ હોત હઠિ પ્રેત રે।

કાહેકો ઉપાય કોટિ કરત,મરત ધાય,

જાચત નરેસ દેસ- દેસકે,અચેત રે
તુલસી પ્રતીતિ બિનુ ત્યાગૈ તૈં પ્રયાગ તનુ,

ધનહીકે હેત દાન દેત કુરુખેત રે।
પાત દ્વૈ ધતૂરેકે દૈ, ભોરેં કૈ, ભવેસસોં,

સુરેસહૂકી સંપદા સુભાયસોં ન લેત રે॥
૧૪૪

સ્યંદન,ગયંદ, બાજિરાજિ,ભલે ભલે ભટ,
ધન-ધામ-નિકર કરનિહૂઁ  ન પૂજૈ ક્વૈ।

બનિતા બિનીત, પૂત ફાવન સોહાવન,ઔ
બિનય બિબેક, બિદ્યા સુભગ સરીર જ્વૈ॥

ઇહાઁ ઐસો સુખ,પરલોક સિવલોક ઓક,
જાકો ફલ તુલસી સો સુનૌ સાવધાન હ્વૈ।

જાનેં, બિનુ જાનેં, કૈ રિસાનેં, કેલિ કબહુઁક
સિવહિ ચઢ़ાએ હ્વૈહૈં  બેલકે પતૌવા દ્વૈ॥

રતિ-સી રવનિ, સિંધુમેખલા   અવનિ પતિ
ઔનિપ અનેક ઠાઢ़ે હાથ જોરિ હારિ કૈ।

સંપદા-સમાજ દેખિ લાજ સુરરાજહૂકેં
સુખ સબ બિધિ બિધિ દીન્હૈં, સવાઁરિ કૈ॥

ઇહાઁ ઐસો સુખ, સુરલોક સુરનાથપદ,
જાકો ફલ તુલસી સો કહૈગો બિચારિ કૈ।

આકકે પતૌઆ ચારિ ફૂલ કૈ ધતૂરેકે દ્વૈ
દીન્હેં હ્વૈહૈં  બારક પુરારિપર ડારિકૈ॥

૧૪૫

દેવસરિ સેવૌં બામદેવ ગાઉઁ રાવરેહીં
નામ રામહીકે માગિ ઉદર ભરત હૌં।

દીબે જોગ તુલસી ન લેત કાહૂકો  કછુક ,
લિખી ન ભલાઈ ભાલ, પોચ ન કરત હૌં॥

એતે પર હૂઁ  જો કોઊ રાવરો હ્વૈ જોર કરૈ,
તાકો જોર, દેવ! દીન દ્વારેં ગુદરત હૌં।

પાઇ કૈ ઉરાહનો ઉરાહનો ન દીજો મોહિ ,

કાલકલા કાસીનાથ કહેં નિબરત હૌં
ચેરો રામરાઇકો, સુજસ સુનિ તેરો, હર!

પાઇ તર આઇ રહ્યૌં સુરસરિતીર હૌં।
૧૪૬

બામદેવ! રામકો સુભાવ-સીલ જાનિયત
નાતો નેહ જાનિયત રઘુબીર ભીર હૌં॥

અધિભૂત બેદન બિષમ હોત,ભૂતનાથ
તુલસી બિકલ, પાહિ!પચત કુપીર હૌં।

મારિયે તૌ અનાયાસ કાસીબાસ ખાસ ફલ,
જ્યાઇયે તૌ કૃપા કરિ નિરુજસરીર હૌં॥

જીબેકી ન લાલસા, દયાલ મહાદેવ! મોહિ,
માલુમ હૈ તોહિ, મરિબેઈકો રહતુ હૌં।

કામરિપુ ! રામકે ગુલામનિકો કામતરુ!
અવલંબ જગદંબ સહિત ચહતુ હૌં॥

રોગ ભયો ભૂત-સો, કુસૂત ભયો તુલસીકો,
ભૂતનાથ, પાહિ! પદપંકજ ગહતુ હૌં।

જ્યાઇયે તૌ જાનકીરમન-જન જાનિ જિયઁ
મારિયે તૌ માગી મીચૂ સૂધિયૈ કહતુ હૌં॥

૧૪૭

ભૂતભવ! ભવત પિસાચ -ભૂત- પ્રેત -પ્રિય,
આપનો સમાજ સિવઆપુ નીકેં જાનિયે।

નાના બેષ, બાહન, બિભૂષન,બસન, બાસ,
ખાન -પાન,બલિ-પૂજા બિધિકો બખાનિયે॥

રામકે ગુલામનિકી રીતિ, પ્રીતિ સૂધી સબ,
સબસોં સનેહ, સબહીકો સનમાનિયે।

તુલસીકી સુધરૈ સુધારે ભૂતનાથહીકે
મેરે માય બાપ ગુરુ સંકર-ભવાનિયે॥
કાશીમેં મહામારી

ગૌરીનાથ, ભોરાનાથ, ભવત ભવાનીનાથ।
બિસ્વનાથપુર ફિરી આન કલિકાલકી।

સંકર-સે નર, ગિરિજા-સી નારીં  કાસીબાસી,
બેદ કહી, સહી સસિસેખર કૃપાલકી॥

છમુખ-ગનેસ તેં મહેસકે પિયારે લોગ
બિકલ બિલોકિયત, નગરી બિહાલકી।

૧૪૮

પુરી-સુરબેલિ કેલિ કાટત કિરાત કલિ
નિઠુર નિહારિયે ઉઘારિ ડીઠિ ભાલકી॥

ઠાકુર મહેસ ઠકુરાઇનિ ઉમા-સી જહાઁ,
લોક-બેદહૂઁ  બિદિત મહિમા ઠહરકી।

ભટ રુદ્રગન, પૂત ગનપતિ-સેનાપતિ,
કલિકાલકી કુચાલ કાહૂ તૌ ન હરકી॥

બીસીં  બિસ્વનાથકી બિષાદ બડ़ો બારાનસીં ,
બૂઝિએ ન ઐસી ગતિ સંકર-સહરકી।

કૈસે કહૈ તુલસી બૃષાસુરકે બરદાનિ
બાનિ જાનિ સુધા તજિ પીવનિ જહરકી॥
૨

લોક-બેદહૂઁ  બિદિત બારાનસીકી બડ़ાઈ
બાસી નર નારિ ઈસ-અંબિકા-સરૂપ હૈં।

૧૪૯

કાલનાથ કોતવાલ દંડકારિ દંડપાનિ,
સભાસદ ગનપ-સે અમિત અનૂપ હૈં॥

તહાઊઁ કુચાલિ કલિકાલકી કુરીતિ, કૈધૌં
જાનત ન મૂઢ़ ઇહાઁ ભૂતનાથ ભૂપ હૈં।

ફલેં ફૂલૈં ફૈલૈં ખલલ, સીદૈ સાધુ પલ-પલ
ખાતી દીપમાલિકા, ઠઠાઇયત સૂપ હૈં॥

પંચકોસ પુન્યકોસ સ્વારથ-પરમારથકો

જાનિ આપુ આપને સુપાસ બાસ દિયો હૈ।
નીચ નર-નારિ ન સઁભારિ સકે આદર,

લહત ફલ કાદર બિચારિ જો ન કિયો હૈ॥
બારી બારાનસી બિનુ કહે ચક્રપાનિ ચક્ર,

માનિ હિતહાનિ સો મુરારિ મન ભિયો હૈ।
રોસમેં ભરોસો એક આસુતોસ કહિ જાત

બિકલ બિલોકિ લોક કાલકૂટ પિયો હૈ॥
૧૫૦

રચત બિરંચિ , હરિ પાલત, હરત હર
તેરે હીં  પ્રસાદ અગ- જગ-પાલિકે।

તોહિમેં બિકાસ બિસ્વ ,તોહિમેં બિલાસ સબ,
તોહિમેં સમાત, માતુ ભૂમિધરબાલિકે ॥

દીજે અવલંબ જગદંબ ! ન બિલંબ કીજૈ,

કરુનાતરંગગિની કૃપા-તરંગ-માલિકે।
રોષ મહામારી, પરિતોષ મહતારી દુની

દેખિયે દુખારી, મુનિ-માનસ-મરાલિકે॥
નિપટ બસેરે અઘઔગુન ઘનેરે,નર-
નારિઊ અનેરે જગદંબ! ચેરી-ચેરે હૈં।

દારિદ-દુખારી દેબિ ભૂસુર ભિખારી-ભીરુ
લોબ મોહ કામ કોહ કલિમલ ઘેરે હૈં॥

લોકરીતિ રાખી રામ, સાખિ બામદેવ જાનિ
જનકી બિનતિ માનિ માતુ ! કહિ મેરે હૈં।

મહામારી મહેસાનિ! મહિમાકી ખાનિ, મોદ-
મંગલકી રાસિ, દાસ કાસીબાસી તેરે હૈં॥
૧૫૧

લોગનિકેં પાપ કૈધૌં, સિધ્દ-સુર-સાપ કૈધૌં,
કાલકેં પ્રતાપ કાસી તિહૂઁ  તાપ તઈ હૈ।

ઊઁચે ,નીચે,બીચકે,ધનિક,રંક, રાજા,રાય
હઠનિ બજાઇ કરિ ડીઠિ પીઠિ દઈ હૈ॥

દેવતા નિહોરે, મહામારિન્હ સોં કર જોરે,
ભોરાનાથ જાનિ ભોરે આપની-સી ઠઈ હૈ।

કરુનાનિધાન હનુમાન બીર બલવાન !

જસરાસિ જહાઁ-તહાઁ તૈંહીં  લૂટિ લઈ હૈ॥
સંકર-સહર સર, નરનારિ બારિચર
બિકલ, સકલ, મહામારી માજા ભઈ હૈ।

ઉછરત ઉતરાત હહરાત મરિ જાત,
ભભરિ ભગાત જલ-થલ મીચુમઈ હૈ॥

દેવ ન દયાલ, મહિપાલ ન કૃપાલચિત,
બારાનસીં  બાઢતિ અનીતિ નિત નઈ હૈ ।
૧૫૨

પાહિ રઘુરાજ ! પાહિ કપિરાજ રામદૂત !

રામહૂકી બિગરી તુહીં  સુધારિ લઈ હૈ॥
એક તૈ કરાલ કલિકાલ સૂલ-મૂલ, તામેં
કોઢ़મેંકી ખાજુ -સી સનીચરી હૈ મીનકી।

બેદ -ધર્મ દૂરિ ગએ,ભૂમિ ચોર ભૂપ ભએ,
સાધુ સીદ્યમાન જાનિ રીતિ પાપ પીનકી॥

દૂબરેકો દૂસરો ન દ્વાર, રામ દયાધામ!
રાવરીઐ ગતિ બલ-બિભવ બિહીન કી।

લાગૈગી પૈ લાજ વા બિરાજમાન બિરુદહિ,
મહારાજ !આજુ જૌં ન દેત દાદિ દીનકી॥
વિવિધ

રામનામ માતુ-પિતુ, સ્વામિ સમરથ, હિતુ,
આસ રામનામકી, ભરોસો રામનામકો।

૧૫૩

પ્રેમ રામનામહીસોં, નેમ રામનામહીકો,
જાનૌં નામ મરમ પદ દાહિનો ન બામકો॥

સ્વારથ સકલ પરમારથકો રામનામ,
રામનામ હીન તુલસી ન કાહૂ કામકો।

રામકી સપથ, સરબસ મેરેં રામનામ,
કામધેનુ-કામતરુ મોસે છીન છામકો॥

મારગ મારિ,મહીસુર મારિ, કુમારગ કોટિકકૈ ધન લીયો।
સંકરકોપસોં પાપકો દામ પરિચ્છિત જાહિગો જારિ કૈ હીયો॥
કાસીમેં કંટક  જેતે ભયે તે ગે પાઇ અઘાઇ કૈ આપનો કીયો।
આજુ કિ કાલિ પરોં કિ નરોં જડ જાહિંગે   ચાટિ દિવારીકો દીયો॥
કુંકુમ -રંગ સુઅંગ જિતો, મુખચંદસો ચંદસોં હોડ़ પરી હૈ।
બોલત બોલ સમૃધ્દિ ચુવૈ, અવલોકત સોચ-બિષાદ હરી હૈ॥
ગૌરી કિ ગંગ બિહંગિનિબેષ, કિ મંજુલ મૂરતિ મોદભરી હૈ।
પેખિ સપ્રેમ પયાન સમૈ સબ સોચ-બિમોચન છેમકરી હૈ॥

૧૫૪

મંગલકી રાસિ, પરમારથકી ખાનિ જાનિ
બિરચિ બનાઈ બિધિ, કેસવ બસાઈ હૈ।

પ્રલયહૂઁ  કાલ રાખી સૂલપાનિ સૂલપર,
મીચુબસ નીચ સોઊ ચાહત ખસાઈ હૈ॥

છાડિ છિતિપાલ જો પરીછિત ભએ કૃપાલ,
ભલો કિયો ખલકો, નિકાઈ સો નસાઈ હૈ।

પાહિ હનુમાન! કરુનાનિધાન રામ પાહિ!
કાસી-કામધેનુ કલિ કુહત કસાઈ હૈ॥

બિરચી બિરંચકી, બસતિ બીસ્વનાતકી જો,
પ્રાનહૂ તેં પ્યારી પુરી કેસવ કૃપાલકી।

જોતિરૂપ લિંગમઈ   અગનિત લિંગમયી 
મોચ્છ બિતરનિ, બિદરનિ જગજાલકી॥

દેબી-દેવ-દેવસરિ-સિધ્દ-મુનિબર-બાસ
લોપતિ-બિલોકત કુલિપિ  ભોંડે ભાલકી।

હા હા કરે તુલસી, દયાનિધાન રામ ! ઐસી
કાસીકી કદર્થના કરાલ કલિકાલકી॥
૧૫૫

આશ્રમ-બરન કલિ બિબસ બિકલ ભએ

નિજ-નિજ મરજાદ મોટરી-સી ડાર દી।
સંકર સરોષ મહામારિહીતેં જાનિયત,

સાહિબ સરોષ દુની-દિન-દિન દારદી॥
નારિ-નર આરત પુકારત, સુનૈ ન કોઊ,

કાહૂઁ  દેવતનિ મિલિ મોટી મૂઠિ મારિ દી।
તુલસી સભીતપાલ સુમિરેં કૃપાલરામ

સમય સુકરુના સરાહિ સનકાર દી॥
(ઇતિ ઉત્તરકાણ્ડ)

gosvaamii tulasiidaasa kRita kavitavali

